
Mourad ZIMU Tazwert

Tazwert

Tullizin-agi d-yeylin ger ifassen-nwen d inagan yef wayen
yedran d wayen d-iderrun. Zik, anagi d asefru, ass-a anagi d
imru.

Yal awal, yal tuntiqt, d tackemt deg wallay-iw, mi akka d-
tewwed yur-wen, fessuset, imi tura trefdem-tt yid-i.

Ismawen imukan d yemdanen d-ittwabedren, nebder-iten-id dya,
imi mgaraden d yismawen n wid yeddren tidyanin am tigi ara

yuraren akka yef isebtaren-agi uyur tetteddum.

Ayen d-ittwanan, ur fessus ara i tmenna ; tikwal awal ara
d-temlilem yeslufuy i rregmat d tucda. Lehdaga, mi ara
yebburket wallay, tettuyal d tilist, nek ayen akk d-nniy, nniy-t
akken ad xerbent tlisa yellan gar-aney, gar-awen...u gar-i d
yiman-iw !

Mi wen-dnniy akka, macci d aheggi i ken-ttheggiy akken
ad temmagrem awayzen, d awalen ara d-temlilem ur ttagadet 1.
D acu kan, awal, ma tedhen-it terzeg n wussan d wurfan
yekkalen deg wallay i t-yuran, awal, ma yeyli yer wanda
tturarent tlufa yettdeggiren ides, awal imir-en, bennun-ay lehbus
akken ur d-iteffey ara deg yimawen-nney, ssenyalen-ay tadwatt
akken ur t-nettaru ara, ttcerrigen-ay lkayed akken ur d-ittyimi
ara fell-as i dderya-nney ; nekkni d anecct-en i y-yedran.

Ayen akka tetteddum ad t-tyrem, ur t-uriy ara akken ad
uyaley d Dda Murad, ur t-uriy ara akken ad d-rnuy tazeyt i Igib-
iw ; ayrum-iw qqney-t yer iyuraf nniden. Ayen akka tetteddum
ad teyrem ur t-uriy ara akken ad ssedhuy wid yebyan ad d-



Mourad ZIMU Tazwert

sersen ides ; limer d-srusuyey ides, tili ad t-id-ssersey i yiman-iw.
Nek tira am tikli, ttaruy “akken ad afey iman-iw”.

Teggram-d kenwi, a wid yesgerdicen ayen yettwuran. A
wid ihettben tuntiqin, a wid yestegsayen imeslayen d twinas ansi
d-kkan 7. A wid ihemlen ad d-inin yal tafsut 20 di yebrir
« gedcey ». Kenwi, ma teseam tuccar sufyet-ttent-id dagi. Ma d
nek, tettalasem, ayen akk d-degrey yef Ilekwayed-agi
zdatdnnwen, ur t-in-degrey ara akken ad wen-gegbey. Zriy
anida tettwayem ; imi tedra yid-nney am wennar-nni Nat
winnat, ayleb imnezhen a wid isserwaten. Kenwi ihi, akken, yas
akka ur d-tettbanem ara am wiyad, maca, nek hulfay-awen imi
ken-sney, zriy anida yettfakka lebyi-nwen d wanda d-ibeddu
lebyi-w. Awal zwarey-d deg-s, win yebyan ad d-isqerdec ney ad
d-isfented ameslay yef wayen uriy ad iyi-t-id-yini s tira, u s tagi-
nney, imir-en ad nwali. Ma macci akken, ur iyi-d-qqar, ur s-
qqarey ; sney ula d nek ad as-iniy i wayed : «tafyirt-agi di
tefransist i tt-id-squcded », maca, eeddi ke¢ awi-d azal-is s tagi-
nney tinid-as : « akka i ilaq ad tt-id-tinid ».

Nek uriy-d, uriy-d, uriy-d, kenwi yret, yret, yret...

Murad ZIMU

Tazebbug
Ta

Tizi n Tifrat, Furar, 1928.

tafukt, am teslit deg wussan-is imezwura ; ur tressa ara

timukaz zdat wallen, d- azellem i tettwazlam. Tafukt deg
wussan-a n Furar akken, tikwal tedduri asigna, tikwal nniden, ad
d-teldi arquqgen-is alamma tesrey aglul n win tt-icedhan.
Timyarin ulac wi yettcedhin tafukt am nunti, mi d-sqacew kan
ger usigna  dya ad tent-tessedmee, nunti ikkusmen di
tegrest, tafukt « awi-d ukan T» ara k-inint. Diy netta, akken kan
ara d-tdil, ad d-teffyent sya u sya, ad msawalent, ad fesrent
idarren-nsent deg ifergan, di tzenqatin, am iberigen-nni
Iwegiben. Win ieeddan ad tent-yaf qqiment zizinent, almi d-
teffyen iraggen deg icetiden-nsent. Teffyent-d d tirebbuea, ad

mwanasent, ad llment awal, tid istufan ttelment ula d tadutt,
tiyad nniden, d awal kan, ula d win d cyel.

Awal di taddart-nney, Tizi n Tifrat, am zduz; yessenyad
imecriwen d-iteffyen yef at-wexxan, tikwal dayen awal d ddwa i
bab-is, yessifsus yef wul, imi ma yeccur wul zzayit wussan. Achal
i d-itteffyen deg fedxuxen mi ara d-ttemlilint temyarin zdat n
ifergan ney di tzenqatin I ['ef wayen, am akken fran-tt medden s
tufra : yal axxam ad d-yefk tamyert-is, cyel-is d ayen ibanen, s
wawal ad terr akk ayen yeccemmiten a-t wexxam d abbu

Ussan d isemmaden. Yal ass amek-it akken ; yas tella-d

yeftutes deg igenni. Ma times ad gabel times, awal i s-izemren
ala awal: «.. macci akken, Ameqran d amjah? ! ad ijeggeh

Rebbi win i m-d-innan akka... ». Mi tekkes ayen d-yeffyen yer
medden ad sen-ttefk awal d aewin, yef wamek i ilaq ad tili
tmenna n tidett yef at wexxam : « ... Ameqran mazal yettceggie-
d, acu-t wass-en i d-ittef babas xemsa Frank... »

Timyarin, am akken s-inna winna, mi tent-sum tudert s
dderya, s lhif d inezman d cyel n lexla d win n wexxam, ad d-
qqiment kan i wawal imi winna zemrent-as yas yekkes-asent
zzman temzi ; am akken s-nnan titt telfey ugel yeffey. Awal ur
ihwag ara ifadden ney tagecrirt ney tattucin ney tuymas. Awal
akken ad d-iffey ihwag sin icenfiren d wul iccuren d wallay

istufan i wiyad. Ad k-qqaren ma s tidett, d iles i d aneggaru i
yettmettaten di tmettut 1.

[ur-nney iles n tmettut yesserhab imdanen. lef waya i
qwan yergazen ikerhen ad d-afen timyarin qqiment zdat n
tewwura n yexxamen. Zran timyarin, ass-a d ayla-k azekka fell-

ak ; anwa deg-nney ur d-needda ara di tesyar n wawal 1 wumi
zemrent ?.

Mi d-eedday di tezniqt Nat Sliman di lhara n ufella, ufiy-d
awemmus n temyarin, zzint i wawal, akken kan d-eedday
ssusment, smaeqilent deg-i; ur ttkemmilent ara awal alamma
zrant wi yi-lan, amer ahat qqarentdas ttiliy-as i win akken i d-
grent yer wennar deg-i serwatent awal.

Timyarin-nney hemlent awal, d axessar!. D acu kan, di
tegnitt n Furar ireg°i-d udemmindnsent d amessas imi tignawt ur
tettbadda ara yef yiwen wawal ; tettneqlab. Achal d tikelt, mi
ddtban tafukt, ad ddtessufey timyarin, ad ddmhedwalent sya u
sya, awal yettawidd wayed, wayed yettawidd gmads. Akken kan
ara ddstafint i wawal ad sentdyehwu iyimi, ad ddyuyal usigna,
ur uhtament, netta dayen, asigna di Furar, am yir inebgi, ur
4

ittcawar ara, hakan ad d-isqulles. “Asigna d yir netta”, i s-
qqarent ahat temyarin. Mi d-icberber nig-nsent, ad yeglu s tili d
usemmid, dya ad d-teyli tsusmi gar-asent am weedil wergin
nurad. Ad innerni usemmid ad tt-nnerni tsusmi yid-s. Akken kan
ara hulfunt temyarin-nni i tsusmi tetteqes ulawen-nsent d
usemmid iskuttuf di tfekkiwin-nsent tukmicin, ad refdent
tilmesyar-nsent ad kecment s axxam. Deg wexxam dayen ad
uyalent ad sqizbent i lkanun ggan-t yef wudem n tafukt n Furar
timsedhit. Lkanun, netta ur isei ara ccehna, ad tent-imager s wul.

Ala timyarin i s-isnen i lkanun, netta yezra ayenni, mi ara
d-teqqim temyart tama-s itthulfu mi ara tebdu asxejwed di tirgin
yef-i yessehbaber, itthulfu i ufus-nni yegyan mi ara t-yeskikid s
wesyar mi ara s-d-iferren di tigermin-nni uzebuj yezzan di
tafukt n smayem. Akken ara mmegrent yer irebbi-s ad t-id-tuyal
terwiht, ad yizwiy wudem-is. Lkanun ihemmel timyarin. Issen ad
tent-imager mi ara d-rewlent i tnecnact n Furar. Izmer i lbadna-
nsent, mi d-qqiment yer yiri-s ad d-eiwdent akk deg wallay-
nsent i wayen nnant d wayen slant, yal imesli ad yay amkan-is,
azayan akk deg imeslayen ad d-yufrar id-nni zdat n teslit.

D itijj ad d-ffyent temyarin, d asigna ad kecment s

ixxamen ; llan wussan deg-i sent-iderru waya tlata n tikwal deg
wass.

Nna Malha, ula d nettat, themmel tafukt di Furar. Ad
teqqim kan ad d-tessiwel : « ... wa akka ? yyay awi-yi-n s itij... ».
Win yellan deg-nney ; ama d Zizi, ama d nek d yemma ney d
Nna Dehbuc, ad tt-id-nessuffey yer yitij. Ad teqqim yef tsumta-

ines, ad tezzel idarren-is, ad teqqgar « ccah T 1 ». D acu kan nettat,
ur tettyimi ara d temyarin nniden. Nettat ur tetteffey ara, nunti
ur d-keccment ara.

Afrag-nney ulac win t-id-ikeccmen ma ur d-yusi ara yef

tyawsa, mi tt-igda ad yuyal ansi d-yekka. Akka seg wasmi d-

ccfiy ; axxam-nney ur isderdif ara deg-s uberani ney inebgi.
Cfiy-d i yiwet n temyart, nigal tettruh-d s axxam, ttyimant

nettat d Nna Malha. Cfawa n temzi kan, ttwaliy-tent ssendent yer
tesga n texxamt n Zizi, ad ssisinent kra iniyman di zzit ma llan,
ad sgemrident, yiwen ur izer d acu qqarent. Akken, alamma

yeyli-d yid, ad d-tekcem yiwet n tmettut ad tezzuyer tamyart-nni.
Akken achal almi d yiwen wass ; am wass-a dya deg yid teffey
temyart-nni, azekka-nni ur d-tuyal ara wayed xati, wid d-irnan
yer-s diyen akken...

Nna Malha, deg wass-en, tettyima kan wehd-s, yas akken,
themmel ula d nettat awal, yak ur tettwali ara 1?7 maeni, ayen akk
d-iderrun tezra-t, yerna tceffu! ayen tesla iressa deg wallay-is
am izuran-nni n tejnant tacaraft. Ulac d acu s-ittruhun. Ma
thulfa kan s walebead i ttmeslay ad tsuy: «amek i s-tenna ?...
vef wacu tettmeslayem 7 ». Din din ad d-tessukes izerman n
wawal d wacu t-id-yewwin.

Ayen tesla dayen d amur, ayen i wumi tecfa d amur
nniden. Ayen akk seeddan wexxam-nney sliy-t yur-s asmi ur
frizey ara ger ussehmu d userkem. Baba d amjah, asmi yuy
yemma yugi-tt, d jeddi i yebyan ad as-tt-yay akken vyas iruh yer
Fransa ad d-yuyal, jeddi yefka-yas 10 frank i yiwen akken ad
icrek yid-s tayuga, dya acrik-nni yewwi-tent irwel yer Lezzayer,
itbee-it jeddi yewwet-it, dya issekcem-it Jujdebbi yer lhebs :
tilufa-yagi sliy-tent akk yer Nna Malha, tehka-yi-tent-id amzun d
timucuha. Simmal ttimyurey, simmal sukkusey-d tilufa nniden,
taneggarut jeddi ziyen yenya win akken i s-yukren 10frank
macci d tiyita i t-iwet.

Nna Malha tesserwa-yi timucuha, nettat, am akken
uyaley-as dayen d titt-is; i sya yer da kan ad d-tessiwel : « wa
Mubh, rul kan ini-d d acu txeddem Nanna-k Dehbuc....». Akken
ara d-ikcem Zizi Arezqi ad t-temmager Nna Malha s wayen d-

walay deg webdil-is : « Ay Arezqi Dehbuc tedla yef iniyman-
nni... ». Akken, mi d-gmiy akka ttmenniy-d ula d nek iniyman
vas di hertadem, dya nuyal ntett-iten nek d Dehbuc, ha kan ad
iyi-d-tessiwel s tufra ad temmey s akufi ad d-tekkes takemmict
iniyman ad tt-necc. Nna Malha, am wakken tezra, ad d-suy :
« acu tesfelgimem akka ?... ». D acu kan, macci am zik, imir-en,
titt-nni s-ismucuren tuyal tenza yef tkemmict iniyman.

Nna Malha, mi d-kecmey ass-agi ufiy-tt-id tezzizzin itij
deg wefrag. Akken kan d-degrey tawwurt n berra tessawl-d :
—« Wa akka ?... »

—« D nek a Nana... » 1 s-rriy.

— « Abuh, aeni tuyaled-d, anay ad teqqimed dinna alamma
yekfa wegraw ad d-teddakled kec¢ d Zizik Arezqi, akka i xeddmen
yergazen... » 1 yi-d-tenna.

— « Ad uyaley a Nna Lalha, - usiy-d kan yef cyel... » 1 s-rriy imi
kecmey s axxam.

Bniy-d ad tebyu ad tzer d acu yedran deg wegraw n
taddart, d acu d-inna zizi Arezqi i taddart.

— « Wa Muh, i wegraw d acu yef-i temmeslayem ? d acu d-
yenna zizi-k Arezqi ?... »

— « Ma d zizi Arezqi ur d-immeslay ara ar tura, agraw, ggiy-ten
a ttmeslayen yef fzebbujt n tafat... » 1 s-nniy.

Zriy ad d-tuyal yer wawal. Nek kecmey yer wexxam imi
ilag ad d-sdidney anda-tent tqubac n wawsay, ad sent-kksey
tiregyin, ad tent-heggiy i Zizi ad d-isselgem tameddit-nni mi
yekfa wegraw. lef wayenni dya i d-uyaley ass-en s axxam.
Simmal ttnadiy deg wexxam : yef Iferca n tewwurt, deg udekkan,
di lemdawed ; ttafey-d yiwet yiwet, tineggura teddem-iyi-tent-id
Nna Dehbuc di texxamt n Zizi. Akken d-mlalent zdat-i, hesbey-
tent, kksey-asent- tiregyin sliy-as i Nna Malha, thedder wehd-s :
— «Neddhen i tzebbujt n tatat nwekkel-as Rebbi i lqayed Nat
Sliman... »

Tazebbujt n tatat, d aseklu ulac win t-yugaren di temyer di
taddart-nney. Ad d-qqaren imezwura akken i t-id ufan, ttef-d seg

iyzer alamma d Tiyilt, ulac akk ayen d-yufraren am fzebbujt n
tatat.

D agraw wis sin i teemer temsalt-is, amezwaru ur walay
ara deg-s atas, ala ayen d-hkan di taddart . Tamsalt-a macc¢i am
tiyad. Seg wasmi mezziyey selley i zizi Arezqi mi ara d-iqqar d
acu yef-i mmeslayen di tejmaet; tikwal ad mmeslayen yef
alebead irked di tilist n wayed, ney iserreh i Imal-is yer yiger n
wayed. D acu kan tamsalt am ta, wergin d-ttunebdar. D tasusmi i

iyelben awal, mi tekker ad tefru, ad d-tuyal ar ladda, ziyen akka
ay d agraw 1?7

Yiwen wass, hkan-d, ssawlen-d yer wegraw yef yiwen Nat
Sliman d-ittewten di ssuq, nnan-d eerran-t madi. Taddart tbed
vef yiwen wawal, akken zran d Ihemmuten n Tiyilt i t-iwten,
fran-tt ur d-ttarran ara ttar. lhemmuten n Tiyilt-d nutni uyur
nettawi azemmur-nney d yirden-nney akken ad t-id-nezzed, ur
d-yettawi ara cwal yid-sen nfag, aladya yef «..umesxud Nat
Sliman » 1 d-inna Zizi Arezqi.

Nna Malha, mi ara tzer d acu d-yenna Zizi Arezqi di
tejmact, teqqar-as : « teffeyd-d ar Jeddi-k ». Jeddi, yef wakken d-
hkan, awal-is mi ara d--yeyli am uxedmi uheddad, di tlemmast.
Achal d win t-id--ibedren zdat-i. Tagi, hkan-iyi-tt-id achal d
tikelt. Nnan-d yiwen wass, akka dya d agraw, akken akk ttheggin
iman-nsen yergazen n taddart ad qqimen. Ttemsawalen vyer
imukan yellan d ilmawen, imi yal wa yebya ad yeqqim yer win
ukud yezmer ad iseeddi azgen n wass, d aya kan I. Ur uminey
ara llan wid izemren ad qqimen alamma fyilen-ten medden d
imdukal. Ulac imdukal di taddart-nney, llan wid cerken wussan,

imawlan, imeslayen ney lhif n yiwen wass ney n wagur, d aya
kan 1. Akken d-hkan ihi, wegbel ad ibdu wegraw, yella jeddi ibed
ula d netta, yettmaqal amkan ara s-id-yezgen, dya, wissen amek
akken, izga-d yiwen zdat n jeddi, izzi-yas-d s weerur. Ad d-zzid s
weerur i yiwen am jeddi 17 Winna ahat ur yuhtam ara, maena
jeddi, igerrez-as tiyita, ahat ar ass-a a la yettegririb, d acu s-
inna ? Inna-yas, zdat n medden, isuy akken ad d-slen at taddart :
« agrur-ik yif udem-ik T ». Winna akken yesla, nnan-d iftaneg am
win yettwagsen, inna-yas : « sesmmeh-iyi a Muh at Meqran... ».

Medden keekeen d tadsa. Yeweer jeddi!l. Yerna yeweer yef
medden akk ula d wid-nney nat wexxam. Hkan-d tayed yef
waya. Yiwen n at Meqran, n wedrum-nney, yiwen wass, imi
gerden ad frun yiwet n temsalt ger At Sliman, iger-d iman-is,
aeni issuffey-d kra imeslayen ur nlaq ara dya igzem-as awal
jeddi, zdat n medden, d acu s-inna ? D argaz s clayem-is, inna-

yas: «ad tessusmed ney ad d-rrey!T». Jeddi d ssieqa, yef

wakken d-hkan.
Zizi Arezqi, ula d netta akken, « amesxud Nat Sliman »i
sen-d-inna i wat taddart, zdat umesxud-nni u zdat imawlan-is.

At Sliman, d adrum Lgeyyad. Nekki, di temzi-w, Lgayed
sney-t kan imi abernus-is d agehwi. Ur zriy d acu-t almi d asmi
walay anwa i d arumi. Walay-ten mi d-dukklen s axxam-nney,
asmi d-yeffey jeddi di lhebs, d cfawa n temzi kan ; ccuren-d
tawwurt, Arumi-nni, way amek iga 1 7 ur isei ara clayem yerna d
argaz ! Cfiy achal yurar wudem-is deg wallay-iw. D argaz yernu
am nek ; ur isei ara clayem. Ala T am tmettut, imi nekki ad seuy,
netta meqqger ur isei ara, udem-is d azeggay, allen-is d
tizerqaqin, acebbub-is d aceleud, d ayezfan. Imi ibedd akken,
ttmuquley deg-s, ttmuquley di Lgayed Usliman, yugar Urumi-nni
Lgayed di teyzi s terdast ney ugar. Lgayed, netta, isea clayem, d
azarig kan si tama ar tayed, di tlemmast ucenfir-is clayem-nni

am akken sean tiyerrist, yef uqgerru-s tacacit tazeggayt. Arumi-
nni, mi ihedder, ttembiwilen icenfiren-is d ayen kan T I sya yer
da ad itekki s sin ifassen yef wammas-is. Lgayed ittmuqul deg-s
mi ihedder, issefham-d i Jeddi d acu s-d-igqgar.

Cfiy yef ass-en, Lgayed Nat Sliman d amdakel n Urumi,
ddan-d d Jeddi mi d-iffey si lhebs. Akken ffyen deg wexxam,
iccur wezniq d at-taddart, kecmen-d akk ad zren jeddi.

Agraw n wass-agi, macci am wiyid, ula d at taddart am
wakken yella wacu byan ad t-id-inin ulac win ara t-id-yinin.

Ulamma nhedder akka ; argaz d argaz, d acu kan, irgazen
dagi di tejmaet mi ara ttmeslayen tikwal am akken d timyarin.
Ttemyewaten s lemeun ula d nutni, ziyen macci atas i yellan am
Jeddi 1?7 Macci atas i tent-id-igqaren gbala, drus i d-iferhen s
wayen tthulfun. Zgelli kan, weqgbel ad uvyaley s axxam yef
tqubac-nni, intteq-d Uyidir yef Tzebbujt n tafat, inna-d am akken
netta ur igbil ara ad teqlee. Yurga jedd-nney yuyal-as-d d
abaray, inna-yas-d ad rren wat taddart tiqubac yer idekknen.
Yiwen seg wat Sliman, imi d-intteq, yewwet-d Uyidir s
yemneqren, netta inna-yas: «macci di targit ara d-nemlil
swab... swab ad ilal gar-aney...». Akken i tkemmel, yuvyal-d
Uyidir, ula d netta yewwet-it-id s wawal, d tiyita tuqlibt. Macci
wwin-d akken zedwa di sin, win ad yehder, wayed ad s-yerr s
lyaburi. Medden zran-ten wa yetelha-d s wayed, nutni dayen
zran, gguman ad d-ferhen, ad nnayen ad nwali. Nutni,
ttemyewwaten s wawal ; snen amek i d-fernen imeslayen, yal
awal am lbunya ; iyes ad ikkeckec aglim ur t-ittay wara. Wten-d
tazwayt yelhan, am ugerbuz d ubendayer. Nek d wid iyi-cban
nhemmel mi ara mnacben akka sin di tejmaet, derrunt yas macci
d agraw, tikwal di teswigin-nni i d-ttekfufulent kra n tedyanin,
« ziy yedra leegeb di taddart-nney » i neqqar tikwal mi ara d-nsel
yiwet si tedyanin-nni ffren iseggasen. Tagi dya d yiwet ; yiwen
wass tenfufed-d ddana-nni izimer n Mezyan At yidir.
10

Mezyan At yidir, d yiwen umuttis akken deg-s ; ur ittfakka
ara tagertilt s tikli, fetken-d axxam-is, wwin-as tlata izamaren ur
d-ifaq ara, yella yesxerxur, iwet-itt zinzin, ur izri anida
ttmedwayent. Lfetk, wergin icedda di taddart-nney; anwa ur
nettaki ara mi ara d-ittwikkes ubennay yernan yer tqaeett deg
udaynin-ines ? Maca, Mezyan At yidir tedra-yas-d. Macci din
kan itekfa temsalt, amer d Ifetk kan, ur zzant ur ryant, yettwaker
am netta am achal di tuddar tigiratin. Tadyant-agi-ines
tettkemmil ; imi akken kan eeddan kra n waguren iruh ad d-yay
axfiwen di Sebt Ieezzugen, yufa ayen yettnadi, yemsewaq, yuy-d
sin, mi d-yewwed s axxam, akken ten-iksa mmis, yuyal-d s tazla,
am wakken yella wacu d-yufa, iberreh-as-d ger 1giran : « Wa
Baba, wagi d izimer-nni-nney, Wellah ar d izimer-nni-nney,
geqley-t, hatan anda akken, d-zlef tqejjirt-is mi tt-iger vyer
lkanun... tecfffid 7 ». Mezyan At yidir iered ad ik°em tadyant, d
acu, tekka--d nnig-s, teffey am ebar m-snat n txenfyac. Yerna
akken kan qrib ad tt-ttun medden, ad tt-id-derhen wawalen di
taddart ; yiwen umeslay kan, deg yiwen wegraw, ad tt-id-yerra
yer wennar, ad as-slen wid meziyen. Ttwalem, akken, ara ttawin
yilsawen alamma tenger ddunit, yas ad immet Mezyan At yidir ,
ur tettmettat ara tedyant-agi-ines izimer. Ahat ad ilin wid ara tt-
id-imektin ula di tenttelt-is T Ad rwun tadsa.

Di Tizi n Tifrat, nhemmel tadsa. Nettagad dayen ad dsen
medden fell-ay; «ad kk-rren medden d tadsa», nettagad
ameslay-agi dayen kan, Nna Malha teqqgar : « gebley ad ddariy
idumyen wala ad dsen fell-i yeedawen I». Imyaren akk n taddart
sean akk tundar yessedsayen, ula d jeddi ! Yal wa s tyennant-is.

Yella yiwen yugar-iten akk, wagi d Mhend At Yidir, d
gma-s n Mezyan bu-tedyant-nni izimer. Mhend At Yidir, netta
ittewwet di tmezuyt, ur isel ara akken ilaq, seg wasmi d-ikker
ixus, yeeyu yerwa-tent s ujehad asmi yeqqar di Lgamee. Asmi

meqqger dya ikemmel akk ; yuyal ad as-tinid awal ad isel wayed.
11

Ad d-hekkun yiwet n tikelt, yef wasmi yemlal netta d ueezzug
IThemmuten. Mlalen deg webrid urumi, am akken yella win
yeksan kan tama-nsen, dya d netta i d--issawden tagsitt. Yerna,
iban d tidett, imi snen-ten medden ; zran mi ara ttmeslayen, ama
d Mhend At Yidir, ama d agezzug lhemmuten, anida tebyud tilid
ad sen-id-tesled, sreyruyen macci d kra I Ma bedden tama-k dya
zemren ad k-seezgen. Thi asmi mlalen akken, intteq yiwen yer
wayed inna-yas :

— « Aeni yer Sebt Ieezzugen i t-tteddud, ma yer din, ad yi-tergid
ad belzey kan ad nemsagaf ? »

— « Awah T nekk tedduy yer Sebt Ieezzugen T »

— « Ad isahel Rebbi ihi, nek nniy-as ma yer Sebt Ieezzugen, tili
ad nemsaeaf... »

Akka i d-hkan yef Mhend At yidir d ueezzug lhemmuten.

Ma d Jeddi, imi wen-d-nniy yessedsay, netta yessedsay mi ara
yerfu ; amek akk izeffed, amek ineffed iman-is, amek ittwehi s
ifassen-is, amek isseknuy lged-is; tilufa-yagi akk ssedsayent
medden, ma ulac-it. Ma yella, deqmen akk medden tadsa deg
gelmunen-nsen.

Ma d tamsalt-agi n wass-a yef-i yeemer wegraw, ur d-
tessassay ara tadsa. Ttemcawaren at taddart ma d-sseylin
Tazebbujt n tafat akken ad bnun taqubett yef uzekka n jedd-nney
amezwaru. Tazebbujt n tafat, nettader-itt-id akk di taddart,
nettalas akk deg-s, ur tesei ara bab. Tezga anda tt-id-nufa, ur
tegmi ur tenyis, ula d ssalha wergin tt-thuza. Tesea igessasen
ahat 1?7 Nna Malha mi ara teggal s ifurkan n tzebbujt n tafat, ulac
tuyalin yer deffir
Nekkni s wid mezziyen, zik netthabi asqiccew i d-sqicciw
Tazebbujt n tafat di tziri mi ara tt-nettmuqul deg yid. Tura, mi d-
nerna kra iseggasen yer wezrar n tudert-nney, nuyal nhemmel
iyimi ddaw-as, yef tebladin id as-izzin.

Imi d-tezga di tiyilt taneggarut weqbel ad d-tban taddart-nney,
tettuyal dayen fzebbujt n tafat di lawan n tyerza d tmegra d
tamekkant deg-i ttafen tili d wesgunfu wid yesmaren tidiwin-
nsen deg igran.

D acu kan, ayen yeffren di tlufa d tagi : tazebbujt n tatat d
amkan deg-i d-yedra wegraw ameqran d-yessemlalen sin iderma
yettidiren di taddart-nney ; adrum n At Sliman d wedrum-nney
At Meqran. Tagsitt-a, drus-iten wid tt-yesnen di taddart, yas
akken timeayin n Mhend d Mezyan At Yidir ddrent u mazal ad
idirent, tagi n temlilit n sin iderma di fzebbujt n tafat, tegguma
ad d-tali ad tt-nzer, ula d Nna Malha, ihemlen ad iyi-d-tehku
timucuha n jeddi tessussum mi ara d-ttunebdar fzebbujt n tatat.
Ayen ?

Ula d isem n taddart-nney, tizi n tifrat, nnan-d yeqqim-d d
anagi yef wasmi fran At Sliman d At Meqran. Nna Malha, tessen

isefra yef zzman-nni deg-i llan ttnayen sin iderma-yagi. Macci d
yiwen ad tecfud fell-as. Amek i fran, ayen nnuyen, yiwen ur
yezri ?

Deg wegraw n wass-agi, ahat ad d-ilin kra imeslayen ara

d-yeylin yef temsalt-agi.
Akken kan d-uyaley deg wexxam uyaley s amkan-iw berra n
wesqif n Tejmaet imi sedhay ad kecmey yer wesqif, mi sersey
iman-iw, ikker ad d-intteq Zizi Arezqi, yessuter di tejmact ad d-
inin i wacu ara nebnu taqubett, d acu byan akka dayen Irumyen
seg-ney akken ad d-azlen ad ay-bnun tiqubtin ?

— « Amek arumi, idelli kan, iquger-ay-d di feyzut, deg
igran-nney rrif n wasif, ass-a, issendeh-d Usliman, akken ad as-
bnuy i Jeddi taqubett 7 jedd-nney amezwaru asmi yedder yettef--
as tasawent i Wterki, limer d netta i d-ufan Irumyen t-ili ass-a At
Sliman ad qqimen kan akken i ten-nessen; s ibernyas d
imellalen, ad ddahanen clayem-nsen di ctawi mi ara d-ffyen yer
tejmaet akken ad fren llaz-nsen... [rumyen i yebyan ad bnun

taqubett, d nutni i d-imezwura i yessusfen yef tmegbert n jedd-
ney» Akka i sen-d-inna Zizi Arezqi. Medden akk susmen, Zizi,
imugel akka d wakka, yella ibedd, iwexxer yer deffir, imugel
amkan deg-i d-yekker ikemmel awal :

— « Muglet, atan, hesbet-iyi, ur ssawdey ara ad qqimey
yvef wemkan-agi, ilaq kan ad d-nemmekti, Ay At taddart!,
amkan-agi, d wagi yef-i yeqqim ilemzi-yinna d-ikecmen ass-a
tajmaet, imukan-agi d wesqif-a yezdin At Sliman d At Meqran,
ur d-tettili tyimit deg-sen amer macci d kra n yergazen i d-
iisegman tazmert ad yelben ddyel yellan deg wulawen-nsen.

D imezwura-nney ! Yewwi nnif ad refden ibeckiden gar-
asen i yesmehsen i nnif dayen akken ad ten-sersen. Ma d

tazebbujt n tafat, nezra, ma ur tt-nesseyli ara nekkni ad tt-
teddem salha yiwen wass, d acu kan, i wakken ad yuyal wayen

ddren imezwura-nney d taftilt ad ay-temmel abrid, ad negg
tazebbujt n tafat tbedd deg wemkan-is d tanagit yef wayen
yessemlalen At Meqran d At Sliman... ad tt-id-afen wid d-
iteddun am wakken tt-id-nufa nekkni ».

Ikfa awal Zizi, izwi acdad ubernus-is iqqim. Di tsusmi-nni,
tebreq tegnewt, tebda-d la tettmiqi, wid yellan berra n wesqif,
kecmen-d, mbawlen akk medden akken ad sen-d-gen imukan i
wid d-ikecmen. Tuyal-d tsusmi, ala ssut n tmigwa n lehwa d-
yetteylayen, akken kra, terna-d yer-s tiqit d-ittengayen si
lgermud-nni yellan yef leryuf. Timeqwa-nni ttyizent ixemgan
deg wakal, i sya yer dagi ad d-yusu yiwen di teymert. Di tazeyt-
nni n tsusmi infteqg-d Xemi Meqran, d amyar d netta akk i
imeqren di taddart :

— « Ay at-taddart T Atas ur nezri ara d acu yedran akken
ad mlilen At Meqran d At Sliman, agraw-agi akken ilaq ad ifru,
diri ad slent tuddar, ad as-qqarent uyalen At Meqran d At Sliman
yer tidak-nsen : di Tizi n Tifrat nejmagen ur frin ara. Nek nniy-as
ma tezram akk d acu d-smektay fzebbujt n tafat, ahat, s kenwi, s
wigi mezziyen ad tfehmem, ad tezrem amek ara txedmem, ma ad

tt-tmekknem i tqubac ney ad tt-teggem tbed-d ad tt-id-afen
warrac. Ihi, Tizi n Tifraf iyi-d-ihka jeddi — ad fell-as yeefu Rebbi
— semman-as akka, imi di tizi-yina deg-i d-temyi tzebbujt n tafat
i weqmen agraw At Sliman d Wat Meqran akken ad frun, u
hedren i wegraw kra yemrabden, d-yusan seg At 'ebri. Tazebbujt
n tafat, i d-iqqim yisem-is, tella d anagi, yef wasmi d-ban tafat
vef imezwura-nney At Meqran d At Silman. Am wakken iyi-d-
inna Jeddi, zik, asmi llan At Leqwadi, si Lezzayer yer At Xebbas
di Bgayet, imir-en, taddart-nney, d anda d-qqimen akka ixerban,
deg At Meseud, akkin i wassif, dinna i ddren imezwura-nney, di

lawan-nni hesben-d ugar n meyya yexxamen. Zdin akk, ttfen
adebbuz ula i Wat Qasi, wergin fkan ula d tabzert i Wterki,
tekker Ifetna gar sin iderma, wiyad, wa yedda d wa, wayed d wa,

ffyen-d sin lesfuf, refden ibeckiden ; yellin sya u sya, ula d aterki
d-isxedmen Af Qasi, imi iwala tekker gar-asen yebya ad ikemmel
ad issenger wigi ieusan tabzert. Akken i tkemmel, achal d
aseggas. Almi d imi teeya ula d Imut, ur d-iggqim win ara
imedlen, dukklen-d Imrabden Af [lebri, heggan-d agraw,
geggnen amkan-is, anda akka d-temyi fzebbujt n tafat. Ussan-d
sya u sya, iccur-d wemkan, mmeslayen ass s lekmal-is, iteddu-d
yid, ur wwiden ara ad d-ssersen talwit. Qrib ad aysen, almi d-
snettgen yiwen seg Af lebri, qqaren-as Ccix Hend, ikker ad iruh,
gennan-as iyimi dya yeqqim inna-yasen : « Ay At Mezyan d At
Sliman, d acu i s-xeddmen i weksum akken ur irekku ara ? »
nnan-as-d : « d Imellh T» inna-yasen : « ihi ulayyer neqqim dagi,
kenwi d Imelh-nwen i yerkan T ». Akken d-inna akka, kkren akk,
nnan d awal leali, zlan axfiwen, xedmen timecredt, fran At
Meqran d At Sliman. Deg wass-en, yeqqim-d wawal Tizi n Tifrat.
Tazebbujt n tafat, zzint-as tebladin, tid akk yerran yer idisan n
Igedra n tzebbujt, d imezwura-nney i tent-iressan, qqiment fell-
asent fran cwal icergen tagmatt-nsen seg achal d aseggas. Hatan
wamek tedra, Wid meziyen zran wid meqren add-mmektin ayen

i sen d-hkan wid ieeddan, meqlet tura ass-agi ma yessefk-awen
wul-nwen ad tesseylim tazebbujt n tafat ? Ma d nek ad kecmey s

axxam, wagi d Furar, mi teedda lehwa ssixef tikli weqgbel ad d-
uyal ».

Tizi n Tifrat, 23 Furar 1978.

— « Akka i tekfa, amyar-nni i rul s axxam, agraw yekfa,
nekk wdey-d yer yemma tefka-yi-d ass-en ademmin cciy-t imi d
agraw amezwaru deg-i d-uddren isem-iw ad kecmey fyer
tejmact twalad 17 »

—« Dacuidademmin a Jeddi 7 »

— « Asmi ara d-ruh Xemtik Dehbuc inna-s ad k-id-xdem
ademmin, yelha T »

— « Wa Jeddi, i medden-ina anda d-ussan ass-agi 7 »

— « Ass-agi d tasacurt a Mmi, wigi usan-d ad zuren
taqubett, ad seddgen idrimen-nsen, ttasen-d yal aseggas yer
zzerda xeddmen At Sliman di lemgam-inna, wihin d-ittbanen
akka di Tizi n Tifrat ... eeddi-d s yagi, ad t-twalid, twaladt 7 »

— « Wala-t ih, ulac tazebbujt n tafat-nni yef-i d-hkid...
walay nnana... byiy ad ruhey a Jeddi... yyan ad nruh...»

— « Limer teddid ke¢ d Zizi-k Smacil, netta ihemmel ad

iruh yal aseggas, ad inezzeh netta d tezyiwin-is, ad d-yecc seksu s
weksum I... ad iwali... »

—« Wajeddi ? »

—«...mm?7?»

— « I tmacahutt n winna d-yuyen baebae netta d yiwen
dya, winna yerwel, dya imir-en-tik, imi yerwel, winna itbee-it,
dya imi t-ittef iwet-it, dya wwin-t yer lhebs, ... »

— K ...

— « Ay Arezqi, tixer-as a mmi i Jeddi-k ad yeefu, ad ixuc a
mmi ula d netta yegya, mugel-it kan igmec allen-is, yay ula d kec
ad nruh ad nwali Tili, ad d-ieeddi miki i themled... simmal ad d-
uyal nana-k di zerda Nat Sliman ».

Abrid
n
tatut

d igumma ad ikfu fell-ak, iyunza-k yides, tteeddayent fell-

ak dqayeq, ta deffir tayed, ke¢ tzedwed aybel.

lef yiri-k iseggasen, deg wul-ik imdanen, tgid-asen akk

amkan deg wallay-ik. Yal wa deg-sen amek i d-yemyi d

asmekti, yal wa amek i yeddahan tagnitt deg ara t-id-
temmektid ; wa yrennu-yas-d ayilif, wa d tebrek, wa d Ixiq...
Wayed yettarra-yak ussan d tabaqit n terzeg, ulac win k-ihesden
fell-as.

Mi ara temmugled ansi d-tekkid yettban-ak-d webrid-nni
d asawen ; ur qwin ara yemdanen k-id-yewwin talwit deg icudad
n tdukkli-nsen. Ala win k-id-yessegran asmekti yesseftutusen
talwit i d-tessemyid di tatut. Ala win k-id-yeggan ayilif ad t-id-
temmegred d asmekti ger usurrif d wayed, ger imetti d wayed...
Testegsayed iman-ik d acu-k ? d aniwa-k ger yemdanen ?
Talalit-inek d asirem ... i wiyad, i kec... wissen 7 1. Talalit
tettafar-itt temzi, kec temzi-k d imyan deg iger n wesmekti. Yal
imyi amek i iga ; wa idel isennanen, wa yewwi-d yid-s tagara n
tefsut... Temzi-k d imyan ihuza unebdu n temyer i s-id-yukren
ussan 1 tefsut n ddunit-ik. “Imyan n wesmekti” d asefru
yettnemdar di tewriqin-nni i k-yuyalen d tawwurt yer targit.
D tiwriqin, d timellalin, themled ad turared fell-asent s yimru.
Yuyal yimru d tasarutt n tirga-k. D acu i tettarud yef tewriqin-
tirga ?
Tettarud fell-asent tagmatt asmi akken tzedwed lhid, imi, ala
netta i d-yeqqimen ur k-id-yeqqar ara : “azz akkin”, ahat iqqar-it
ur as-tselled ara. Tettarud fell-asent tilelli asmi teccur tmurt d

lehbas, lehbas ¢curen dwid-nni yettargun tafsut. D acu i tettarud
nniden ? tettarud fell- asent asirem asmi yuyal d awal, idder kan
deg usefru n umedyaz-nni yettarun isefra-ines ineggura, ittaru-
ten s tuffra, weqgbel ad t-id-hazen... ittaru asirem d talwit ger
tarsast d tayed.
Ke¢ amzun maci am wiyid, tettarud tayri, asmi tedder kan di
tezlitt-nni yunzan yemsefliden imi ur tessawal ara i cdeh. Ayen i
tettarud ? tira d awal, awal d imesli, zdat n wuzzal... awal d awal
kan T

Tettarud akken ad trud imetti-k d awalen, tettarud akken

ad d-tehkud talwit, tagmatt, tayri. Tettarud akken ad temled
abrid yer targit d usirem. Tettarud.
Tett-a-rud.
Tett-rud.

Tettrud, imi tezrid d targit kan, awal d targit, tawriqt d id
amellal i-deg d-ssemyayed tirga-k.
Tettarud/tettargud tagmatt, anda-tt tegmatt ? wegbel ad d-tinid,
mdel tawwurt yeyli-d yid... Ke¢ wehd-k ara tensed.

Tettarud/tettargud talwit, d acu-tt? weqgbel ad d-tinid ssens
taftilt, yeyli-d yid ad tt-id-walin iminigen n yid...

Tettarud/tettargud tayri, amek-itt 7 weqbel ad d-ssefrud mmekti-
d, hku-d...

Tayri d tajeggigt d-imeqqin di tebhirt n temzi. Tayri d
lehsab, lagen sin akken ad d-tili tayri gar-asen, anda-t wis sin-
inek ?7

Zriy-k tkerhed ad d-temmeslayed fell-as. Asmi tt-id-temlaled
tyiled teffyed i ddunit-nni bnan medden s “wagi inu wagi
inek”... Asmi tt-tesned tufid-tt am nettat am tiyad. Am nettat am
tid-nni yeznuzuyen temzi, ussan, tadsa...tayri!l. Niqal tgid-as
amkan deg isefra-k, d amkan maci am wiyad ; terrid-tt d ajeggig

n tefsut, nettat tegga-d ctawi yef wudem-ik, terrid-tt d sut n
talwit, nettat tegga-d trad deg wul-ik... Ass-a tuyal deg wul-ik d
alud n isefra-imettawen.

Zriy-k tkerhed ad d-temmeslayed fell-as. Ula d isem-is zzay
vef yiles-ik... Tettagaded ad d-temmektid, yal awal, yal imesli
izmer ad yuyal d asmekti ad isseftutes talwit ara d-tessemyid di
tatut. Thared ad tettid tawrigt-nni yuran s imetti... “Ahat, ad d-
yas wass” akka i teqqred. Thennud azekka-k yef rebea isekkilen
a-h-a-t. 'er melmi ?

Iguma yid fell-ak ad ikfu. Yuyal-d westeqgsi yer wallay-ik,
trewled yef wayen kk-id-idefren d astegsi yettlala-d ger nnehta d
tayed, yettnulfud ger lkas d wayed. D asteqsi yezzuyur-ik yer
tikli deg iberdan n Lezzayer : tzemred ad trekded i tikelt nniden
vef wakal n Tiyilt ? tzemred ad teeddid di tezniqt Nat Mezyan ?.
Wissen ma ad d-takred citt n tirugza yef wallen-nni ur nessin
ara anebdu.

Tunaged , teffyed tamurt tkecmed tayed... anida-tt trewla
deg wayen yeccuren allayen d wulawen ?

Tamdint n Lezzayer d tasemmadt tesmed n wid kk-id-itthazan di
tikli-k s tuyat-nsen, d taberkant, tebrek n wussan tettawid yef
wul-ik.

Ass-a d wis sin, testeqsayed iman-ik ma ttuyaled yer Tiyilt ?

D astegsi ibedd zdat n tguni-k.

Sbeh-ayagi zik i d-tukid tebdid tikli. Mi d-teffyed deg Usensu,
tazniqt tettak-ik, i tayed, tetteddud ur iban sani. Tkecmed yer
lgahwa, teqqimed, tettmuquled... Lgahwa d taqdimt, llan deg-s
kra n yemdanen, d imyaren, wulfen-tt twulef-iten, zzin i kra n
twabel, ikra n tmucuha, i kra n wawalen... d awalen n wussan
ineggura di ddunit. Twabel d tigdimin, teqqared deg yiman-ik : d

iseggasen-ayagi deg-i llant da, slant akk d acu i mmeslayen
medden, yal tabla d ungal...

Imyaren-nni mazal-ik tettmuquled yer-sen, ahat tmennad

amkan-nsen, ddunit m-snat n tewwura, nutni tteddun ad ffyen
di tis snat.
Imyaren-nni, qqimen, fernen twabel-nni yewean itij, ttelmen
tasusmi, i sya yer da ad sen-d-yeyli wawal. Allen-nsen {tafarent
wid d-itteeddayen deg webrid, tamuyli-nsen deg-s teslew am
akken d tamuyli taneggarut n tafukt yef ddunit... n wiyad, kec
atas-ayagi deg-i tegga tafukt igenni n wussan-ik... Imyaren,
tettwalid-ten, am kec¢ ulac tudert, ulac tafsut di tmuyli-nsen. lef
wudem-ik d wudmawen-nsen, azrar iseggasen, yal tageqquct
amek i tga, yal aseggas amek i yeedda...

Haten sin yelmezyen hazen iman-nsen yer teymert, yiwen
deg-sen yesmelsis ugar n wayed. Tettmuquled yur-sen, anda-ten

wid-nni k-id-isellen asmi akken tettuyaled di ctawi-k d asif n
wawalen ?

[Imezyen hekkun timucuha, ttcerrigen acrured n imeslayen s
tadsa ney s tsusmi.

[Imezyen d yemyaren di lgahwa, gar-asen twabel, gar-asen
tasusmi, gar-asen iseggasen, gar-asen tirga... gar-asen ungalen...

Iqqim-d yur-k yiwen... d amyar, tettmuquled deg-s, iqqim i
yitij, kec di tili. Tabla-nni i-deg teqqimed, am ddunit, azgen
yettwali-t yitij, azgen d tili... Tabla ney ddunit ; tella tafat, yella
tlam, tella tebrek, tella temlel... Tabla ney ddunit d ungal ; tella
tidett, yella Ilekdeb, tella tafat, yella tlam, trad/talwit...

imetti/tadsa... (kec tebyid ad d-tinid imeti/aman meryen d-
iteffyen mi ara yehzen wul).

Tetturared s wesmekti, inuda-k yufa-k-id, yuyal-d s allay-
ik d astegsi : tzemred ad tuyaled vyer Tiyilt? tzemred ad teeddid
di teznigt-nni Nat Mezyan ?

Tiyilt, tuyal deg wallay-ik d taddart-azekka. Wissen ma tergagi
di tmeyra-yagi ieeddan ?... I nettat, tina akken tettargud, i Farida
wissen amek 1 d-tban ger ijeggigen-nni s id-ittunefken ? Tura
tettwalid iman-ik deg usefru...

Kec di yir targit

Ad as-tawid ijeggigen

Ad ten-tessersed /' Ad ten-tehdud

lef / Di

Uzekka-s / Tameyra-s

Tiyilt, taddart-ik, tuyal-ak ass-a d tiyilt deg webrid n
ddunit-ik, d tiyilt deg wul-ik...
Teffyed-d si lqahwa, tebdid tikli deg webrid n tatut...

it

Tamurt tessewhac, tagut, asemmid. Lbatel yuy akk timnadin,

teqqim-d talwit di kra idurar deg-i ckentdent tuddar, n wid
i reg’len yef umennuy. Reg®len, byan ad harben yef citt-
nni iniyman s zzit... d wid-nni kan i d-yeqqimen fessusit yef
tuymest-nni yettagin tiram, ma ttmaccant s zhir n Ifuci d
ussemsed ijenwiyen. Lmut tuyal d tiremt n yal ass, tessedhuy iles,

turar di trebbuyae n medden, tessemlalay di tejmaet, Imut tuyal d
tinifift yesseblagen akud ; win yebyan ad iseeddi ass-is, ney ad d-
yawi udan-is, ad imeslay yef wayen d-yedran ass-a di Taxuxtney
di Bu neeman ney di Xin-defla ... tkemled akkin ; yer wanda

mazal amdan d aweyezniw n tmacahutt qqaren-as : Tudert ger
Izzayriyen.

D ayagi yef-i ttmeslayen ula deg ufaksi-yagi yewwin abrid
ver At Wasif :
— « ... Ahat yewwed useggas-aya, aggay-inu aneggaru, a Rebbi
stafir Llah, ur t-id-ttgemirey ara di rebea d tusawent... ur iyi-
terri ara tmara ! ur tezrid amek T Imijal deg ufus n Rebbi, akken
yebyu yili, d acu, yelha lehder... ahezeb yugar leqdee» i s-yenna
unehhar n utaksi, i winna yeqqimen tama-s.
— « Akken akk a Zemi Muh, nekkni amer d wanag, tezrid yef
rebea n tmeddit i d-nteffey, d acu, deg-mi d-yebda akka rrebrab-
agi, ulac wi sen-ittyiman din, yef tlata, win ikukran yef talta d

wezgen ; ad tt-id-necc akk berra I... » I d-intteq winna yeqqimen
zdat unehhar.

Abrid yessawen, Zemi Muly, i sya yer da, i d-idegger titt-is
ad d-imugel Kamal di lemri yer deffir. Kamal, netta, allen-is
cuddent yer ttaq, tamuyli-s truh yer daxel-is, yesferfud i
wesmekti am wakken macci din i yella ; am akken mazal-it-in di
Yin-Defla...

— «Wa Kamal!l ... akid a mhayen-k, ass-agi ad teffyed
bermesyun yerna tewweted-tt ar azal... tetteglellid ay aqcic...

kker fell-ak ah1... » Saeid yessenhezzay deg-s, netta, itettel kan
di tduli.

— « Ad nkrey... achal tamrayt-nni»i -s-d-inna s leegez n win d-
yukin di lyidran n yides.
— « Attan akken n yidelli akka i yimir-a ... Kker I ad yeg Rebbi
kkren iberdiyen-ik, kker ad k-ttragun deg At Wasif... »
— « Deg At Sedqa... ad iyi-ttragun deg at Sedqa» i s-d-isgerrez
timenna Kamal d-ikksen taduli yef wudem-is. Yewwi ifassen--is
ar wallen-is i tthukku deg-sent.
— « N wudem-ik At Wasif... nekkni d irgazen a Muh-terri... »
Idegger-d akk taduli Kamal, imugel Saeid, iffa-d, ibreq-d allen-is
fell-as inna-yas :
— «Isdebdeb-ik akk Muhya kec?! Muh fterri, ad kkren
iberdiyen-ik, mi ftessifunid akk a winnat... » ikker-d Kamal,
iqqim-d yef yiri umetrah, imugel saea, yers-d deg ussu-s akken
geryan, iwalat-id Saeid inna-yas :
— « Sser iman-ik a lyida... » imey ad t-iwwet, irwel-as Kamal
ittadsa :
—« D ayen seiy i teseid, a Tumbulal1... »

Kamal yelsa icettiden-is, isared udem-is, Sagid isared-d kra
Igec-is, ikcem-d yer texxamt, ildi ttaq ad ifser tijerbubin-ines.

Kamal iddem-d aqrab-is, yettara ayen ara yawi yer daxel, Saeid,
akken ifesser di 1gec-is ittmeslay d wemdakel-ines :

— « Amek ?7 ad k-in-fkey tabratt ad tt-tawid ad tt-tecegeed dinna
di Tizi ... »

— « I wexxam-nwen ? ma i nutni awi-tt-id ad tt-awiy, tura ma
twalad ur iyi-d-regmen ara yur-wen imi Nat Sedqa nekki... 7 » I
s-yenna Kamal s westehzi...

— « Awah T macci i wexxam a ttbel, amer i nutni ad ak--ceyyeey
kan kec¢ a nniya, tagi i m-legyun... ahat tura... »

—« ...Ad tt-tafed tettu-k... » i s-d-igzem Kamal awal s tadsa.

— « D ddin gessam-ik i tettu... d kecc i tettu tamdakelt-ik sebea
waguren-ayagi ur tuyaled ara s axxam ! T ay imenfi ».

Kamal am Sagid, seg wid-nni i wumi d-eawden asiwel yer
leesker akken ad mmagren rrebrab. Tikelt-agi yufa-d iman-is di
Yin-Defla. Cwi kan lant tizya-s ; amer macci d Saeid d wiyad
nniden ad azayen wussan alamma fessusset tmettant ger ifassen.
Mell-iyi wi s-izemren i lfuci refden s ddree ifassen islufuyen i
snitrat d yemruyen ?

Asmi s-d-ssawlen i Kamal, nigal iger-d tarewla yer wallay-
is ; aseggas d wezgen di Leywat i s-ifka batel 1 tmurt-agi icca
wekridi n berra, wama tura limer ad d-hseb ayen s-ttalasen
warraw-is, ad tt-rhen ula d-idurar 1. Aseggas d wezgen n trad,
yerna uyalen-d yer-s ad sen-yernu wayed, ayenni akk, ad d-
ineqgqes di tudert-is, di temzi-s. D acu kan, Kamal, yas nnig wul,
ur icerreg ara lkayed-nni ger ifassen-is; asirem-is idegger-it s
tagi: d acu i d aseggas ? hakan icedda! yerna ad ak-xelsen,
idrimen-nni ad ten-tihwiged. D ayagi i d-yerran Kamal, am netta
am wiyad.

Ilmezyen n Legbayel, uyalen di yir tagnitt am tyerrust-nni
si d-tekksen isennanen. Macci d yiwen macci d sin, tuddar akk,

tinizifent seg wid-nni tent-id-iteffyen yal agur, tuffya-nni ur
nedmin ara tuyalin.

Atas yid-sen, yal wa anda s-ttmettaten wussan, rsas d
tamenguct yef imezuyen, Imut d amdakel yef imekli, di tikli, deg

yid, deg azal, di lemri, deg wesmekti... Imut am usirem-agi
yeddren di yal yiwen T

[Imezyen-agi, inegfen akk deg idurar-ina isemmaden n
Zberber d Xin-Defla, d Leywatt, yal wa deg-s dayen tudert, targit,
tafsut di tmurt-agi ineqqen tirga, yettarran tudert d kra n wussan
yettunehsaben s wachal feddem tmettant? ;, xemsa, gecra,
tmentac... tamurt-agi yettidiren tegrest akk yezzifen deg wasmi
bdant tsemhuyin aseggas, Nnayer-nni s-yeddmen ussan i Furar,
iddem-as dayen ussan i meyres, i magu, i yunyu... yeddem-as
ussan i Yennayer-nni d-iteddun.

Kamal mi ara d-iger akk tilufa-yagi yer wallay-is itettu
anida yella, d aduqges i d-iduqqus...

—«...Sed T » i d-istegsa 2emi Muh.

—«...Acu ?... » i d-iduges Kamal ur negzi ayen s-d-nnan.

— « Nniy-ak anida ara tersed ? » i d-ieawed asteqsi Xemi Mulh.
— « Arnu alamma d asawen, yer wanida tetteddum kenwi...
mazal ad ak-d-iniy... » i d-yerra Kamal.

— « Nek nniy-as n Zaknun kecci! 7 alarmi d tura i d-mmektay
wi k-ilan » 1 yenna Xemi Muh, yas d askideb, akka i ixeddem ma
yebya ad izer leedead n walebead. amedya ad as-yini: « ke¢c n
Iwadiyen yay... ?» dya winna ad as-d-ibdu tudert-is seg wasmi
d-ilul. Atan ass-agi ur s-tecci ara, isaram cift n wawal yer wagi
d-iddan yid-s, ibya ad t-id-isenteq, « yuyal-d anda akken izeher
rrebrab, atas d-iwala ilaq ad d-ihku »i yettxemmim wehd-s 2emi
Muh.

. Kamal, ula d netta, ihulfa s wayen akka yettxemmim
unehar-agi utaksi. as akken yessusem, ihemmel tignatin am tigi.
Asmi ara yuvyal ad as-ihku i Saeid fell-as ad as-yini: « ggiy-t

maskin yerya, yebya ad as-d-hkuy nek ulac, awal ur t-id-suliy
ara ». lzmer ad as-ikemmel i tedyant ad as-yini : «iqqim akken
ittehdiqir, ittmuqul-iyi-d di lemri almi qrib newwed dvya
yetterdeq-d fell-i, inna-yi-d i tura ke¢ hku-yay-d cift ney ad ay-
tegged kan akka... 17 ».

Kamal yerra-d tigi yer wallay-is, izmumeg s daxel-ines.
Yerna netta, imir-en, s tidett kan, awal yef wayen yettmagar di
Yin-Defla, ur s-yezmir ara.

2emi Muh, iggumma ad yayes, imuqel-d kamal di lemri
inna-yas-d :
— « ur iyi-d-terrid ara awal n Zaknun kec yah ?... »
Kamal, gqrib d-yedsa, ixemmem citt niqal ur s-ittara yara awal ad
izer amek ara yexdem, dya tusa-yas-d tikti nniden inna-yas ad
as-yerr awal s wezgen ad izer amek ara yexdem :
— « N at Sedga » inna-yas akka issusem.

At Sedga, At Wasif, Kamal imekta-d dayen Saeid. Zgan d
amcudri yef ansi d-kkan, yas yiwet n Imizirya deg-i mrurden ! :
— « At Sedga, d acu thesbem iman-nwen tura kenwi, wi d-
infgen yer-k ad as-tinid At Sedqa... At Sedqga...» i s-yenna Saeid s
wesmejger 1 Kamal ahat i tikelt tis meyya seg wass mi d-wwden
yer 2 in Defla.

— « Ur hsibey ara iman-iw T ay amdakel nek macci Nat Wasif,
seiy lheq ney ala... ? » i s-yenna Kamal s westehzi.
— « Yehwa-yak kan, Nat Sedqa ney Nat Wasif ney ma yehwa-

yak n Zberber... aqla-k terkid di tmurt-agi...fekribid am
uyerda ! »

Ussan yecban wigi seeddayen akka Kamal d Saeid, acu
dayen i ten-issifsisen, d kra n wawal gar-asen. Awal inegger akk
tiyerrisin d-iteffyen deg wemdan seg wayen yettawi deg wallay-

is. Legbayel gemmunt deg wallayen-nsen tiktiwin ur nteddu ara
d wayen yessembawlen ddunit; «taddart-nney», «adrum-
nney », «jedd-nney», «zzayla-nney», «ikerri-nney»..., anwa
deg-nney ur d-newwit ara abendayer yef wayen yehseb d ayla-
s ?. Iy netta, mi ara d-ssemlilent kra n tegnatin igbayliyen d-
yusan si yal tama, ttuyalen, deg ussan imezwura, am yedyayen-
nni n wasif, wa ad itthuku yer wayed, akken, alamma mseedalen
akk, tekkes-asen akk tihercewt-nni, ttilwiyen, imir-en kan i d-

tbeddu tdukkli n tidett gar-asen. Kamal d Saeid, akken i sen-
tedra, tura uyalen d imdukal n tidett.

Wegbel ad mlilen di Xin-Defla, yal wa deg-sen anda yella
deg waguren-nni imezwura deg-i sen-d-sawlen. Kamal yella di
Blida, din dayen yeggan imdukal, dya yezga yettmekti-d ayen
sen-yenna mi akken ara d-iruh. Netta, yennum ttawdent-tt-id
tebratin, yal ddurt, d acu kan, deg-mi d-ibeddel amkan yer Xin-
Defla, yegga-yasen lewsi ad s-in-ceyeen tibratin ara d-ilehgen ur
t-id-ttafent ara. Hatan tura wwden sin wagguren deg-i yella di
Yin-Defla yerna ur t-id-wwident ara tebratin. Dya, yef waya, i d-
iger rhil-agi-ines amezwaru yer wexxam yas akken ur s-d-iqqim
wara ; d kra n waguren kan, ad ikfu trad fell-as.

Tabratt i win ibeeden yef wid yettawi deg wul-is d abandu
n tafat di tlam d-iyellin deg wallayen. Ayen akk ur zmiren ara
yimawen ad t-inin, yettuyal d afessas i tmenna yef citt n lkayed
amellal. [gundiyen, am Sagid d Kamal, ttragun tibratin am
llufanat i ttjelliben mi ara walin tiyemmatin-nsen teddunt-d ad
sen-d-ffkent izir-nni n tmeddit. Llufan i ttsumu-d talwit, tayri,
ayefki, tudert, tazmert di tebbuct n yemma-s. Agundi yessimyur
asirem, targit, issifsus yef wul, ineq Ixiq, anezgum, s kra n
wawalen iqqar-iten yef tewriqt d tamellat, slutfen-tt ifassen n
wid-nni ukud yecrek ussan, tayri, idammen... idelli d... uzekka
... ahat!

Inni-as i yemma hemley
Yewwed-d Iweqt ad rubey
Wissen ahat ma ad d-uyaley
Semmeh-iyi ah I

-Llant kra n tezlatin ttuyalent d nnhati di kra n tegnatin
am tagi deg-i yezzer Kamal. Tibratin n Lewnis, ney tin akkenni
Argu-yil achal yid-sen wid-nni i d-srunt di lkazirnat am tagi
deg-i tesselqaf tlelli n yelmezyen Izzayriyen.

Imetti, win akken ssurgen yemdanen mi ara yilin d lufanat
akken ad awin tiremt-nsen, akken ad ssiwlen i tyemmatin-nsen,
akken ad d-smektin tilin-nsen i wid i ten--yettun, imetti-nni,
yettuyal-d yer wallen di temyer. Ilmezyen-agi ther Ikazirna,
ttrun, tikwal s tufra. Ttrun yef wesmekti, tikwal yef yiwen wawal
ufan-t-id deg yimi n walebead inna-t-id yas macci i nuini : « Kkes
aybel a gma T» «ur ttagad ! aql-iyi dagi », «steqsan-d fell-ak » ;
tiwinas-agi macci d awalen kan yessemlal unamek. Tiwinas-agi,
anda akka yella Saeid ney Kamal, ttuyalent d ahulfu d-ittsudun
vef wallayen-agi yeeyan di trad, d ahulfu d igqaren mazal
tudert I mazal azekka 1.

Amkan-agi deg-1 mlalen yelmezyen, yas yettwabna akken
ad iney deg-sen amdan-nni yesnen ad d-isukkes anzad-nni d-
yezgan ger Ixir d ccer, yettuyal d tanafa deg-i ttargun yemdanen
ayen i ten-igan dya d imdanen, wi yezran d acu i d tawant amer
macci d laz 1 yteqsen ? Wi yektalen achal gerben yur-nney
yemdanen am akken ten-tektal lyerba ?

Lkazirna, ula d nettat akken ; d amkan-nni isselmaden
tagmatt imi d tixidas i yececcayen ayrum ger wid tt-izedyen,
tesselmad tayri...imi d Imut i itezzin deg wallayen n wid d-haren
lehyud-is. Ayen yessiziden tudert yas yebeed vyef iserdasen
yettban-d am yitij zdat usigna Ibatel n wid-nni s-inwan nnulen-d
igenni, imi gelgen ayen icuban itran yef tuyat-nnsen.

D tagi dya i d tudert ? ad d-tlaled i tayri, i tlelli, i tudert,
akken yiwen wass ad d-mmagred win izemren ad ak-iwelleh yer
Imut s kra n wawalen, yenna-ten-id s tutlayt macci am tin akken
tselled yer yemmak. Ad ak-iwelleh yer Imut, ad teased fell-as, yef
warraw-is ...yerna d amdan am kecci 1?7

Kamal, ieedda fell-as lbatel-nni, mi d-wwden yer tgentert-
agi n Taxuxt, yufa-d wid t-icban, d igundiyen am netta, yal wa
ansi d-yekka. Shebsen-d Xemi Muh, muglen-d wid d-yeddan yid-
s. [ttmuqul-iten Kamal, iwala iman-is, izra d acu tthulfun mi ara
d-seun kra n tissas ad d-shebsen yiwen ur zrin d acu sen-iffer,

ulamma, di tmurt-agi deg-i d-yekker netta macci am wanda
akken yettwanfa.

Sin yelmezyen-agi iqqimen akka tama n Kamal, sgemriden
gar-asen, ttmeslayen ur byin ara ad d-slen wiyad. Mi yekfa
wesbecbec-nnsen tuyal-d tsusmi; iqqim-d kan zhir wufaksi n
Yemi Muh. Tebda-d lehwa, imdel Kamal tfag-is. Win yeqqgimen
tama n Zemi Mul ittnadi, ula d netta, ad d-imdel ttag-nni d-
yerran yur-s, ur yufi ara afus nni si ara t-isali, Xemi Muh akken
t-iegel yeeweq issendeh-d Kamal :

— « Ffek-as-d kan afus-nni a mmi ad isali ttag-is »
Isferfed Kamal, imugel amek ara t-id-ikkes, ikkes--it-id ifka-yas-t
1 wergaz-nni.

Simal abrid yessawen simal tettifrir-d tegnawt. Lehwa-nni
d-ibeggsen lina, ziyen d tanecnact kan, tewwet teedda. Iban-d
yitij n tmeddit islef akk i tyaltin d-izzin, ttemcillieent-d tmeqwa n
lehwa 1 ttfen yef wafriwen n yimyan. Akken d-iban yitij, yewwi-
d tafat ula yef wudmawen n wid yeddan deg utaksi n Xemi Muh.
Mbawlen akk, yal wa igeeed iman-is, ldin ftigan, ur iban dayen
vef wacu d-dsan yelmezyen-nni yeqqimen tama n Kamal. Yemi

Muh ula d netta, tekcem-it-id tafat n tafukt-nni d-isteqsan yer
tyaltin-agi Nat Wasif, amek ixdem17? iceel rradyu, yufa-tt d
tizlitt-nni n Muh Saeid Ubeleid, “ay itbir siwed-asen Slam i
warrac akk n tmurt-iw”.

Kamal yezzer dayen deg wesmekti, itthulfu i tazeyt ucedhi-
nni yeccedha tamurt-agi deg-i d-yekker, yas d-iyeblan kan id as-
d-tefka. llmed-d amek ara tt-id-ihemmel di tmurt-ina deg-i d-
yekka. Idurar-agi deg-i d-ldint wallen-is, yas ur d-glin ara s
wayen 1 t-issefrahen yal ass, iwala-ten-id elayit almi gerben
talwit d usirem. Yal tardast, yal aseklu, yal amdan yettwali deg-s

ayen ur yufi ara ansi akka d-yekka: anda yemugel yettwali
talwit.

Tura mi d-wwden ar Larebea, mi d-eeddan deg webrid
zelment wallen-is Hsen gma-s n Qaeqi, mi t-iwala imekta-d
Sagid :

— « Amek ih ad truhed ? » i t-Sagid.

— « Ad ruhey ad k-ggey dagi ay awasif I »

— «lhasun zzul akk fell-asen ; win tufid Nat wexxam, ama d
Gamal, Mamuh, imedukkal Nunur, Murad, Meqran... »

— « Ad siwdey azul-ik, tura kec ad ak-wessiy, mugel, ma yella
ssawlen-d yemdukal-nni-inu n Blida, ney yella wacu iyi-d-
ceyeen, ttef-it-id, akka ? ihi ar tufat... » 1 s-yenna Kamal yerran
aqrab yef tayett-is.

— «Ma tezrid Hsen gma-s n Qaeqi inna-s d acu tuyal
Larebea ?7... » ittadsa Saeid d-iddan d Kamal mi d-ffyen si
texxamt. S ya u sya mi d-ttwalin Kamal sawalen-as-d akk,
mennan akk amkan-is. 1zzi-d yer Saeid inna-yas-d :

— « Ad ak-id-iniy si tura acu ara k-id-yini Hsen : ad fuyal d ikil
am waman-agi yella deg ilibuden-iw... ».

Msalamen di sin.

— « Ar tufat a Kamal, zzul akk fell-asen T awi-yay-id tahbult T »
is-d-issetbee awal Saeid.

Dqayeq tineggura deg ara mfaragen sin yemdanen inumen
iyimi akken, zzayit, ala tadsa kan i tent-issifsusen.

Kamal deg taksi simmal yettqgerrib yer taddart-is, simmal
yettmekti-d axxam-nsen ; ayetmas, yessetmas... Yettmektay-d
dayen tin akken yef-i yebna tirga-s, tin akken yezzuzuren yef
wussan-is asirem, am wakken yezzuzur usigna aman tettlala-d
tefsut. Yettmektay-d Kahina. Gar-asen famacahutt n tayri,
tessedhuy ulawen-nni ireg®len yer targit.

Kamal, mi akka iruhh yer wanda akken amdan yekka-d
nnig wayed dya issefran-it ger snat : ad imet ney ad iney, akken
iruh tedda Kahina yid-s d tikti deg wallay-is, d targit deg wul-is,
d asirem deg ifadden-is. Kahina, akken iruh Kamal igqim-d yur-
s, d tikti deg wallay-is tettnulfu-d d asmekti ger dqiqa d tayed,
iqqim-d Kamal yur-s d targit deg wul-is tessicbih-as azekka
akken ad terfed ass-is, yeqqim-d Kamal d asirem issenyaden ayen
d-irezzun d tigdi yer wallay n win ihemmlen wayed.

Ayen ddren di sin yid-sen, yas yal wa deg-sen anda d-
yegra, yessefqad-d yer-sen di kra n dqayeq-nni tettidir tebratt ger
ifassen n win tt-iyaren. 'ef waya i yetteawad Kamal i leqraya n
tebratin n Kahina. D acu kan, seg wasmi d-iffey Blida ur d-ittif
ara tabratt-is. Ayen akka ssusmen wussan s tebratin n Kahina ?.

—« ...ssawded-d... »

— « ...Amek a Zemi Muh ? »i d-yerra Kamal, am win d-yukin di
ttexmam t-isbeleen achal.

— « Nniy-ak kec dagi kan, tessawded-d » i d-ieawed Xemi Muh.

— « Dagi kan Tih T » i d-inna Kamal, d-ildin tawwurt n tkerrust.

Iffey-d deg-s, isferfud yer 1gib-is ad d-iddem ad ixelles. Ixelles,
imdel tawwurt.

— « Ad isahel Rebbi a mmi... » i yentteq Xemi Muh akken d-ittef
idrimen-nni iger-iten yer legjer-nni tama-s. Ikemmel tikli.

Kamal ittmuqul deg ufaksi-nni yettibeid fell-as, simal
yettibeid simal yettimzi zhir-ines. Akken iffel, yer wanda ur d-
ittban, imut lhes-is. Kamal imugel yer ddaw webrid, tban-as-d
taddart-is. Ibda abrid ad ikcem yer wanida s-ssawalen medden
Kamal At X1i.

Deg ufaksi-nni n Xemi Muh akken yers Kamal, rrant-id
yilsawen yer wennar :

— « Ur t-ssiney ara weqcic-ina a Xemi Mul... » i d-intfeq winna
yeqqimen zdat.

— « D mmis n Rabeh At Zli, yemken di leesker i yella, nnwiy-as
ad ay-d-ihku amek llan, netta yugi awal, msakit... tamurt-agi
tedda yef warraw-is, ur teggi yiwen... ttyaden yelmezyen-
nney I...» i yenna Xemi Muh weqbel ad as-igzem awal s westeqsi
winna yellan tama-s :

— « Rabeh At Zli, winna yellan di Fransa ? »

— «Awah T macci d winna, wagi d gma-s n win akken si d-
izenzen takerrust-nni n leewam-a i Mhenna-nney... »

— « Ih T mmektay-d tura, i tenttelt-nni n teqcict-nni meskint ad
fell-as yeefu Rebbi, zriy wagi yellan di Fransa, yusa-d, nemyusan
zik nek yid-s, ur d-ini ara yesea mmis di leesker... »

[Imezyen-nni yeqqimen deffir, ula d nutni gren-d Kamal
deg umeslay :

— « D wagi akken i ixedben taqcict-nni n wass-en... 7 »
— « Wagqila macci d wa d gma-s 7 »

— «Nniy-ak d wa, nnan-d i leesker i yella, ahat ur s-nnin
ara?...»

— « Awah 1 ad as-inin, yas ur s-ceyeen ara, llant tebratin, ahat
ur yezmir ara ad d-yass imir-en... »

Sagid deg-mi irulh Kamal idelli, ur yufi ara iman-is, ula d
netta ibya ad irul. ['as akken d ass n westeefu-ines ur s-yufi ara i
Ibenna-s imi ulac ameddakel-is, iqqar deg iman-is « idelli kan i
iruh, xaqgey akka, yerna ad iwet ddurt, d acu ara tt-it-
iseeddin ? ». Sagid yennuyna, ad ikker ad d-yuyal ad idleq, ad
iceel agaru, ad t-issexsi weqbel ad t-ikfu, ad d-yerr tasfift, ad tt-
ikkes ad tt-yerr yer rradyu ; yers-d fell-as 1xiq yas akken berra d
itij, ittxemmim ma ad iffey ad issehmu, d acu yugad, ad d-azlen
wid ara d-inadin yer-s ad kksen yef wulawen-nsen, netta,
taswiet-a, ur ibyi ara ad isel awal. Iqqim akken yef wusu-s izdew
ittmuqul, rsent wallen-is yef {tabla-nni yellan tama n wusu n
Kamal, iwala ters fell-as tebratt-nni s-id-fkan sbeh yemdukal-nni
n Blida. Iddem-itt-id, izmumeg di zher n Kamal, iwala
tettwacegee-d sin waguren-aya, iqqar-as i Kamal deg wul-is : «
achal-aya a tettragud tabratt n Kahina, tura mi d-tewwed tufa-k-
id yer tama-s... ».

Teldid tewwurt Ikcem-d Kamal. Saeid, ineqlab wudem-is,
iwhem :

— « Ur truhed ara ? idelli kan, d acu k-id-yerran ?... »
Kamal isusem.

— « Amek d Ixir kan ney... 7 »

Kamal isusem. Sagid yekker-d deg wusu, than-d tigdi fell-as.

— « ... Ur tufid ara wi k-iwwin... wa Kamal d acu k-yuyen ?
hattan tabratt-agi wwin-ak-tt-id yemdukal-ik n Blida ... »

Kamal, allen-is di lqaea, ibda yettru, yeyli ger ifassen n Saeid :
— «...Ayen ara d-tini tebratt-agi zriy-t-id s wallen-iw a
Sagid... temut Kahina, tegga-yi amek ara xedmey ...».

34



Mourad ZIMU

Tabratt

35



Mourad ZIMU Agni n Mhend

Agni
N
Mhend

tij n ssmayem issery akk tamurt ; anda tebyud tsersed tit-ik d
Itewrey ara k-id-yemmagren, grant-d kan kra n tselnin

smektayent-d tizzegzewt, maca, ula d nunti ur tettdum ara fell-

asent tefsut ; akka kra n wussan ad ten-tawed tqabact n leqdie.
Mhend, ittmuqul deg-sent, ibedd nnig wexxam aqdim, Iferca n
ugermud tettnal-it-id yer tayett, islufuy s tmuyli i yemyaden,
tiselnin-inna yethencen s iyzer yuli-tent akk asmi tella teysawt d
tilni i ysennin azrar n wussan-is. Irfed allen-is s Aqacur-n- Wewrir,
mazal-it akken, abucic icberber fell-as. Crurdent-d wallen-is ; yer
Tala-merma, i weksar d Imekrez ittmuqul igran Unagu, ma yella
wacu ibeddlen. Tlatin d aseggas ur yerkid tamurt n baba-s. Zik
akal-agi amzun akken yektal-it s idikel-is, yessen-it tardast tardast.
Ass-a, tbeddel akk tmurt ger wallen-is, deg-mi d-ibda abrid
ukerrus ass-nni deg-i d-yessawed, si tyiwant ar taddart, ur d-
kkisent ara wallen-is seg idisan n webrid ; ad idil s ya, ad yuyal ad
yernu s ya, am akken yella wacu yettnadi ; Yettnadi ayen ara s-id-
yinin aql-ak ger wid-ik, di tmurt-ik.

Tegma taddart macci d kra, bnan medden ula anda akken
yettaddi zik tigeftin netta d Yidir. Wid-nni yegga akken tekkes-
asen temzi iyimi n tejmaet, yufa-ten-id ass-a tuyal d ayla-nsen.
Lulen-d wiyad vyer-sen, mi ara t-id-ttmagaren deg iberdan n
taddart, deg wallen-nsen yeqqar-d achal d astegsi ; wi t-illan 7 ma

d wagi akken... ? Yezra. Yezra At-taddart ad awin fell-as awal
ussan-a imezwura, ad sen-yuyal d izid ad leqmen yes tisyar n
wawal yef-1 d-ttemlilin di tejmaet ney di Iqgahwa.

Mhend yetthulfu s yiman-is d aberrani, tbeddel tmurt,
ibeddel wakal i t-id-isekkren, ma d netta iqqim kan akken iruh,
mazal deg-s tirga-nni t-issuffyen deg wexxam n baba-s. Mazal deg-
s ayen akken t-yessembawlen di temzi-s.

Fadma, imuger-itt-id ass-en. Di tafrara, deg iberdan ad d-
temliled kan wid i wumi tekkes temyer ides ney wid yettazzalen

vef lecyal-nsen. Fadma d Mhend, mlalen di sin, wa ur ibni yef
wayed. Imugel-itt, iwala temzi-s di-as iseggasen, atas iseggasen,
zzay-it almi yuyal fessus wawal gar-asen, tzul-d fell-as, amer am
zik timlilit-agi-nnsen ad d-ternu d tasusmi yer tirga-nni
yettmeslayen deg wallayen-nsen...

— « A gemi Mhend ... » izzi-d yer deffir, iwala Mumul, yiwen
deg warraw n gma-s.

— « ...Inna-yak Baba yyay ad nessew lgahwa... ». Intteq Mumuh
s imeslayen-a, iwwi afus-is ad ihuk allen-is ur d-nekkir ara deg
ides.

— « 1 ke¢ ay abandi ad teswed yid-nney...achal ara teswed n
uyefki atas ney cituh ?... » irfed-it-id si tqaeett, ihenc-it yur-s.

— « Atas T ad swey agemmur... »

— « Azzel kan ihi ma iyi-tezwired... ».

Mhend issers Mumuh yer tmurt, ittmuqul deg-s mi yuzzel,
yessegra-yas-d ssut n rked-is mi yettsubbu trug...

Yal wa s tmucuha-s, Mhend, di tlatin iseggasen n lyerba,
yufa-d gma-s s warraw-is, ur ten-issin, ur issin yemmat-nsen. Mi
ara yettmuqul di dderya n gma-s tettuyal-d yer-s targit-nni t-
isdukklen netta d Fadma. Ass-a yezra asirem-nni d targit kan, imi

Fadma, ula d nettat tuyal s warraw-is, imuger yiwen deg-sen, s
tmara i d-yufa tazmert akken ad d-ikkes allen-is fell-as.

— « Wa Karim, kker a mmi!, dayen arra-yak taguni, ad ak-d-
isawal Yidir ... » 1 tessawal Fadma deffir tewwurt n texxamt n
mmi-s.

— « Tura ad nefyey ayih I... »

Karim izmi-d akk tazmert yellan deg-s, ijbed akk iman-is weqbel

ad idegger fell-as taduli. Imugel saca. Yelsa lgec-is, isared, yeffey-d
s afrag.

—«AzulayihT...»
— « Alxir, ruh siwel-as-d i wemdakel-ik ad d-yas ad issew lqgahwa,
azgen n tsagett-ayagi ala k-ittragu 1 yitij... »

Iffey-d Karim imugel yer berra, ur yufi ara Yidir, yuyal-d yer
yemma-s, iqqim tama-s :
— « Ur t-ufiy ara » (ittezmumug).
Tezmumeg ula d yemma-s Fadma, tesmar-as-d akeffay, teldi
tafeqrajt ad as d-ternu azal-is n Iqgahwa, tentteq yer--s :
— « Amek ara t-tafed, seg sbeh umeybun i d-issawal, ke¢ ijebbed
wusu deg-k am tnifift, a mmi tectaged ides, tenya-k snitra yef-i
tetteawazed... »
— « Ula d netta yetteawaz yid-i... »
— «...Wissen kan ma tezrid anda t-tteddud, snitra ur tesuffuy

sani... » igezzem-as awal Karim yal mi ara d-tebdu awal yef taluft
n snitra :

— «1 Farid ulac d acu i yi-d-yegga ad t-xedmey ? tennid-as yef
rmel-nni dayen skecmey-t-id 7 »

— « Ttuy ad as-iniy mi d-yewwed... »

— «Ini-yi-d kan tura, hader kan ad tzeefed...» i d-yebda awal
Karim.

—« D acu ? achal tuhwaged ? »

— «Macci d ayen-nni, macci d idrimen byiy ad iyi-d-tinid...
(ittadsa)... »

— ...

— «Wagi d-yusan akka ussan-a, amjah-nni Mhend At Meqran sliy
zikenni... »

— « D acu teslid? Wi k-id-yehkan? d acu tettnadid ad

tezred ?...ulac d acu yellan ay acgeggun a ta 1gil ur nettsedhi ...»
Tekker fadma tegga Karim yettadsa.

Karim d yemma-s ur kfin ara awal. Gar-asen lehyud n tsusmi
yeffren achal d aseggas. Imdanen, gnen yef watas n tmucuha, yal

tamacahutt d tafindutt n tmes, wid tt-ihedren walan-tt s ijajihen-
ines, wid d-yussan syen d tusawent, lehgen-tt-id mi tesduxxun ney
mi d-tegga amkan-is d aberkan seg izemmulen.

— « D axessar, ur sent-tt-ewad ara i tigi ; a ddin-Reb, seg sbeh i k-
tteassay a Karim... »

— «Ay Yidir (imey issuk-d afus-is yef temgerdt-is) tikelt-agi,
dayen, yella wacu iyi-ttfen... ». Inna-yas-d akka imugel-it mlih deg
wallen, ad izer ma yessawed ad d-issemyi ccuq deg-s.

— « Acu yedran ?...tettargud Tiziri dya ur tebyid ara ad d-takid 7 »
— « Yyan kan tura ad ak-d-hkuy... »

S kra n wawalen, yas d askiddeb, isettu Karim i Yidir, ifij-nni n
tafrara t-izzan azgen n tsaeett.

Tuddar n Leqgbayel, izurar-nni yef idurar, ttuyalent diyen

tikwal, am imerdaxen-nni yundan, teqdee tuffya yeshel unekcum,
ilaq ad iqqim yiwen kra n wussan kan di taddart, akken ad yissin d
acu i d Ixiq. 'ef wayagi i telha tdukkli, am tagi yezdin Karim d
Yidir.

Tadukli, tagmatt, ula d Mhend yelmed atas di tlufa-yagi.
Tlatin iseggasen di tmura n medden, d acu ara tent-iseeddin amer

maci d kra n yemdanen. D acu kan, Mhend, di lyerba, ibna ussan-
is akken ur d-yettimlil ara at taddart-is. Achal d win inudan ad t-
izer ur t-yemlal ara. Tadukli ney tagmatt d imyi d-imeqqin kan
anda llan yemdanen ur nessin ara ansi d-tefrurid, Mhend ibna
tudert-is yef wayenni.

Karim d Yidir, yiwen n ueekkaz i ten-yewten. Kecmen yer
lakul ur eettlen ara deg-s, qucen-tt-id zik. Am watas n yelmezyen ;
ur d-tufi ara leqraya abrid yer wallayen-nsen. Yeweer ad teyred di
taddart-ik, yeweer ad d-tafed talwit i wallay-ik di tzeqqa n lakul,
mi ara testeybiled yef tfextin-nni tundad deg igran. Yeweer ad d-
tafed ifadden ad tzemded imru ger idudan-ik mi ara yezwir wegris
n ctawi yer-sen. Karim d Yidir deg ussan-nni n lakul dya i d-tebda
tdukkli-nsen. Nnuyen achal n tikal, wa yuker i wayed tigeftin, wa
yessenger-itent i wayed akken ur d-ittattaf ara ugar-is n imerga.
Ksan akken achal iseggasen, nnuyen yef wanwa ara d-yerren Imal
mi ara yettcettib yef tneqlin n medden, uraren, xedmen di txidas
ayen ur d-nettunebdar ara, myergamen, yal wa yurad s tsusaf n
wayed ; akk tilufa-yagi di taddart n legbayel, ssawadent yer snat n
tyawsiwin : iya ad d-ggent sin icenga, ara yettemyergamen di
temyer s lemeun zdat n tejmact, iyya ad ssiwdent ad semmlilent sin
ad uyalen d imdukal ad ttemsawalen s axxam. Karim d Yidir akken
1 sen-tedra.

— « Ad ternud lgahwa a Dda Mhend 7 »

— « Wagqila dayen... »

— « Akken i k-ihwa. A Mumul, yyay a mmi (igerb-d mmi-s) ruh
inni-as 1 yemma-k ad ak-d-tefk, tiwlafin-nni, yellan di tbalizt...
(yuzzel Mumuh i setbag-as Baba-s awal)... s ttawil kan... »

— «Imi tennid, i d-intteq Mhend, axxam-ina n Baba, ma tebyid
ad s-ngiwed, aqli wejdey ur ttxemmim ara ... »

— «yella-d niqal di ddehn-iw ad sen-eiwed, tura tekcem-d taluft
nniden, idelli mi yi-d-yessawel akken Wakli Iheddaden... »

—« D Ixir kan 1... » i d-isteqsa Mhend.

— «D Ixir, yusa-d yef lemnasba, issumer-d Tiziri, i mmis-nni
ameqran Smagil... »

— « Meqgqer fell-as waqila... »

—« Amer am wannect-en, ulac deg-s, d axeddam di sehra, yewwi-

d iman-is... tezrid ibna wehd-s, tagi, ulac akk win tt-ixedmen di
taddart.»

— « I teqcict tennid-as ? » i yesteqsa Mhend.

— «Mazal ur tezri ara ula d yemma-s... degrey-as kan sin
wawalen... macci d aybel, amer am wayen... rray-iw d rray-
nsent... ». [ yekfa Saeid awal weqgbel ad isiwed lqahwa s imi-s.
Yuyal-d Mumulh, iteddu-d yettzenzun.

— « A Mumuh aeni ur truhed ara ? »

— «Tenna-yak yemma ur zriy ara anda-tent...» i d-isgemred
weqcic-nni.

Ikker Sagid, igerreb yer trug-nni issawel :

— « A Tiziri (terra-yas-d awal iban-d ssut-is mbagid deg wexxam n
wadda) ruh kan a yelli yer texxamt-iw, 1di tabalizt-nni tazegzawt,
awi-yi-d, takertunt-nni n tewlafin... ad n-tafed kan s ufella, awi-
tent-id ad tent-iwali eemmi-m... ». Yuyal-d Saeid yer wemkan-is,
yufa-d, Mhend Yetturar netta d Mumuh inna-yas :

— « I ke¢ a Dda Mhend, am wakken i k-d-tenna Xalt-nney, ilaq ad
tnadid ad d-tawid amwanes, llant yessis n lehlal... » Imugel yer
Mhend iwala-t yetthuzzu aqgerruy-is, yef yimi-s yedbeg
wezmumeg, dya ikemmel ameslay inna-yas :

— « Mazal-ik mezziyed acu s-teqqared » Igzem awal, tekcem-d
Tziri :

— « Azul fell-awen, azul a Dda Mhend... »Tefka-yas takertunt-nni
n tewlafin i baba-s.

— « Axir a tuhlrict » 1 s-d-yerra Mhend.

Sagid ildi takertunt-nni n tewlafin isuffuy-d ayen d-yeddann deg
ufus-is, ad sent-ittmuddu yiwet yiwet i Mhend ad tent-iwali.
Mumul, terfed-it Tziri, ssubben s axxam n wadda. Saeid iddem-d
tawlaft, ifka-yas-tt i Mhend inna-yas :

— « Tagi asmi d-yusa babat-nney si 1hig... »

— « Melmi d-ihug ? » i yesteqsa Mhend.

— « Asmi d-tlul Tziri, di 74 ...» i s-yerra Sagid.

— « I wagi, macci d Dda 2mer Theddaden ? » i yesteqsa Mhend.

— «D Dda Xmer ih, netta meskin, 4 iseggasen-agi id ay-yegga,
yelli-s, aseggas-agi ara teddu yer Tiyilt... »

— «Tecfid asmi y-d-yufa di tebhirt-nni-ines n teyzut, asmi
yettwattef Taher Ihemmucen... »

— «...Taher Themmucen, imi t-id-udred ...tezrid yemmut, atas
ayagi, amzun yewwi deewessu, yuyal yexser dayen kan, tisssit, ur
d-ittnejmae ara di teewint n ccix... ad tezred Imektub n Fadma... »
— « 1 tewlaft-agi, melmi-tt ?... » i yesteqsa Mhend akken ad ibeddel
awal Sagid.

Kra n wudmawen di lkayed, smektan-d Mhend, s iseggasen i
s-iruhen ger wid-is.

Imawlan-is, wwin amur-nsen di tudert, ruhen, gma-s
yeemer axxam ; ssin warrac d snat n tehdayin, yiwet deg-sent ;
Tiziri, tewed-d d tamettut katen-tt-id inexdaben. Tlatin d aseggas,
tbeddel ula d tutlayt: «azulT» id asen-d-tenna zgelli Tziri,

yezmumeg mi d-yemmekta.
Wid akk yessen, yal wa anida yessawed tikli deg webrid n

tudert-is, wa yekfa fell-as usawen, wayed, ibeddu tikli deg-s, yal
wa d amek yufa, kra deg-sen kfan tikli, am wi yecban imawlan-is.
Mhend, d ttexmam-agi t-id-yewwin ad ikcem axxam-nni
deg-i d-yekker. Ildi tawwurt temmuger-it-id temzi-s ; d teswira n
baba-s d yemma-s. Yal tiymert ad d-ittnazae deg-s wesmekti. Dagi
kan, anda akka, isenned ukufi-yagi ameqran, dagi i yettemrurud

asmi akken, d-yuyal baba-s si lyerba i tikelt tamezwarut. Yuyal-d
yer-s lexyal-is, mi d-yetteli tabalizt-nni-ynes :

— « Wa Mhend T tagi inek T ad k-tettwanas d izamaren mi ara ten-
teksed »

Ifka-yas-d tajewwaqt d tazeggayt. Yemma-s mi ara tt-id-yemmekti,
yettwali-tt s imettawen, yuyal-d lexyal-is mi teqqim yef wemnar n
tewwurt. Afus-is yef umag-is. Yuyal-d sut-is mi tesnewniw :
« nwekkel-asen Rebbi i wid k-isuffyen i legqel-ik ». Netta, irfed-d
tabalizt-is ad iruh. Ass-en imi yruh, ur yumin ara ad d-yas wass i-
deg ara d-yuvyal, iruh akken ur d-ittuyal, yerwel akken ad ittu
Fadma, d imawlan-is, d taddart-is...

— « A Mumuh T anida tellid ? yyay kan » i tessawel Tziri.

—« D acu, ur cucufey ara... »I d-yerra Mumuh i eewlen ad ittru.
— « Yyay macci d acucef ay ageggun, ma tebyid ur k-cucufey ara
yyay » Igerreb-d weqcic-nni, tehka-yas Tziri s amezzuy-is tenna-
yas :

— « Ssel-iyi-d, ad kk-ceyeey, ad truhed, awi-yas lkayed-agi i
Karim, tura mi ara d-ieeddi zdat n tewwurt, ma tewwid-as-t ak d-
rnuy tahbult »

—«Ggal-d1...»

— « S yexf n yemma, ruh tura ad k-tt-id-heggiy... »

Mumuh yeddem lkayed-nni iffey yer zdat n twwurt, Tiziri tdal-as
tenna-yas :

— « Qgim kan dinna T mi d-ieedda efk-as-t ».

Ma yer wid meqren geddant tmucuha, wid d-ittnekkaren am
Karim d Tziri, sean diyen timucuha-nsen. D timucuha ffrent yef
wallen n medden. Tayri s tegbaylit, am yemyi-nni n tili ; ittagad
tafat d tmuyli. Mi ara tettwikkes tegnitt-nni n lakul d issemlalayen
di temzi, d lekwayed kan d wallen i d-ittyiman d inagan yef wayen
ttidiren wulawen. Timucuha-yagi yetturaren ger yelmezyen, xetta

n wanda d-ffyent i tlisa n temzi, mi ara twalid sin yelmezyen
dukklen akken, rran-tt i lweed n tikli yer yigran, yas ini d
timucuha-yagi d-gren gar-asen.

— «Wa Karim 1T sani akken ? ur d-qqar ara dayen ad needdi
syen... »1 yentteq Yidir mi yehbes di tikli.

— « Ur netteettil ara... »

— «Ket ad d-zred tamdakelt-ik nek ad qqimey, ad beddey din...
ur teffiy ara fell-i... argiy-k azgen n tsaeett, ad n-ternud tayed
tura, dya d ayenni kan i yxusen ad isqef wass-agi s tizzanit...»

[ s-yenna Yidir wegbel ad yaker adar yer deffir, nigal iteddu ad
yegg amedakel-is, isawel-as Karim :

— « Awah macci dayen-nni, ad zrey kan ma yella wacu ara s-d-
tefk i Mumul, yyay ur tmesxir ara... (yuyal Karim kra isurrifen
yer Yidir izuyer-it-id deg ufus) ur tettawed ara dqiqa, ma d Snitra i
tugaded ur tt-nettaf ara, tezrid Mulud, ad t-naf igen, Sliy-asen
leeca yer yemyaden, ffyen ula d nutni qqgesren ».

Karim d Yidir, i ten-issemlalen dayen, macci kan d temzi.
Mlalen s targit i yetturaren deg wallayen-nsen. Karim d Yidir, seg
yelmezyen-nni, yebyan ad d-inin kra i medden akk, ttidiren tayri,
byan ad d-slen akk medden i yismawen n tid yezzuzunen ulawen-
nsen. Tturaren, cennun, snulfuyen-d tizlatin, ssedhuyen yess-ent
ussan-nsen d wussan n tezyiwin-nsen. Asmi llan di lakul yakan, i
cnan timeyriwin-nsen timezwura, syen akkin, imi tt-id-qqucen yef
zik, aladya Karim, hnunfen almi ssawden ad d-ayen snitra-nsen
tamenzut. Di taddart dayen, uyalen i yelmezyen d imdukkal ukud
fessus-it wudan n ctawi d wudan unebdu. Targit tgemmu yid-sen,
almi d-yewwed wass deg-i tuyal am tebhirt-nni n teyzut, trebba-d
wid tt-ihemmlen d wid yusmen deg-s dya budden-as aquccu.
Uyalen di taddart, yer kra n wid yettawin laz deg wallayen-nsen, d
icemmaten n taddart. l'er wiyad nniden, mazal-iten d ilmezyen ad
d-yas wass ad d-akin yer ddunit u snitra-nni ad tuyal d tawriqt deg

wezmam n temzi, ttun d acu yuran deg-s. Achal d tikelt i slan 1 wid
i sen-innan : « tebyam ad telfum am Mjah At Meqran... ». ussan-agi
kan i zran anwa i d Amjah nat Meqran. Amjah-nni yuyal-d, Karim
d Yidir yal mi ara t-walin, ttmennin awal yur-s.

— « Wa Karim, acu tennid limer ad nruh ass-a ad nqgesser d
Mhend At Meqran (imugel-it-id Karim am win yebyan ad as-yini
amek ?) ih, ad nruh yur-s ad as-nini nebya ad ngesser yid-s, d
lartiste a mhayen-k, ufiy ass-en isem-is deg udebsi, d aqdim n
Lhesnawi... tizlitt-nni n wass-en limer ad tt-nekfu »

—«Anta ?...»

— « Tinna agni n Mhend... tennid-d ad tt-nexdem am akken agni n
taddart ad nuyal ad s-nsemmi fell-as... tameddit-a ad d-nawi
snitrat-nney ad sneqqim acu tennid ? »

—« D tikti kan... ad nwali »

Yidir isusem citf, Karim igumma ad d-yenfteq am wakken
yettxemmim, yuvyal-d Yidir yer wawal, sut-is iruh akken yer
ugesser d wezmumeg :

— « Nnan-d zik, niqal d Mhend ara yayen yemma-k, Nna Fadma,
ugin ad a-tt-fken imi icennu, teslid s wakka ?... »

— « Sliy ih... wa yidir, ke¢ qqim kan dagi tura, nek ad eeddiy ad
zrey ma yella Mumuh-nsen, ma yella wacu s-d-tefla Tziri... »
Karim, iwwet kra isurrifen, Yidir isenned vyef tesga t-igerben, i
ttmuqul melmi ara d-yuyal wemdakel-is, ur ieettel ara iban-d,
iwala-t mi d-iteddu, akken d-yiwed tama-s bdan tikli s ttawil.

— « D tabratt i s-id-tefka i Mumuh ? d acu yellan deg-s ? d acu k-
id-tenna ? » i yestegsa Yidir Karim. Karim, netta, yugi ad d-yekkes
allen-is yef tewrigt-nni. Ikfa leqraya n tebratt, ifka-yas-tt i Yidir.
Yidir ihbes tikli, issuk allen-is yef wayen yuran deg-s, yuyal ilheq-d
Karim inna-yas :

— « Ur tgebbel ara, ula d baba-s ahat ur igebbel ara, meqqger fell-

as... »

— « Zriy ad d-tedru kra n wass, d acu kan, macci tura... »

Mhend yeffey-d deg wexxam deg-i d-yekker, imdel-d
tawwurt, imugel deg wefrag, rsent wallen-is yef teblatt-nni deg-i
yettyima jeddi-s. Igerreb Mhend, issekna lged-is akken ad igeddi
ddaw n tjangart, iqqim yef tablatt n jeddi-s ; fablaff n jeddi, akka i
s-qqaren deg wexxam i tmekkant-agi i yeffren Saegid At Meqran d
arfiq n tudert-is. Yettmektay-d Mhend jeddi-s Saeid, amek akken i
tga tmuyli-s, i medden akk, drus-iten wid izemren ad t-qablen s
wallen, wama s wawal, fell-as i nnan : « Sagid At Meqran ; win
yewwet s wawal ur ijebber ur ihellu ». Mhend, ula d netta, d awal i
t-issuffyen di taddart, maci d yiwen wawal, d awalen, mazal-iten
ar ass-a ttsensinen deg wallay-is am nnaqus Irumyen... Jeddi-s yef
teblat-agi i yeqqim asmi s-yenna : « ... Af Meqran ur d-ttaggan ara
iqlangiyen I.. ».

— « Wa Tiziri T » i yessawel Saeid i yelli-s.

— « Aqli-yi-n a bah 1 » i d-terra awal Tziri, d-iteddun ad d-tekcem
anda qqimen baba-s d yemma-s.

— « Mdel tawwurt, qqim-d, (igeeed Saeid iman-is isub i wallen-is
akken ad d-ibdu awal d yelli-s)... tezrid ass-en... d Akli Iheddaden i
d-yusan, isuter-d lemnasba, i mmi-s Smaeil, nek d yemma-m
nezra-t d argaz d wawal, mugel tura kemmi ma twejded ney ad
sen-nefk Iweqt... » Tiziri temmugel yemma-s. Saeid akken d-
isuffey imeslayen-nni, iddem yelsa talaba-s, iffey.

— «A yemma amek ur as-tennid ara am wakken d-nenna
idelli ?... »

— « Mazal ur tessined ara baba-m ? mi ara ibed yef wawal, ur t-
isseylay yiwen... »

— « I Karim 7 »
— « Yezra, smeegney-as awal, inna-yam wid tent-ibennun vyef tidett
di tlufa-yagi, ttbanen-d, maci... »

Karim d Yidir di tsusmi i d-subben abrid-nni n teyzut. Ala
sut n rked-nsen i d-yufraren si dderk n tzemmar-nsen di teksert.
Yidir ibya ad as-yuyal i Karim d amdakel ara s-immlen tafat, inna-
yas :
— « Amek ara txedmed ih 7 ad as-tinid i yemma-k ney i Farid-
nwen, ilaq ad truhed ula d ke¢ ad tbegned iman-ik tebyid Tiziri, ad
truhed vef zik lhal, skud ur frin ara awal nutni d Smaeil
Theddaden... »
— «Amek ara ruhey dayen keci?.. Iban iqsed-itt Saeid At
Meqran... »
— « Akken yebyu yili, kec xdem ayen yellan syur-k, inna-s i
yemma-k, rul yid-s, ad tezrem amek ara wen-d-inin... imir-en...»
— « Ad nwali, tameddit-agi ad zrey...» i yekfa awal Karim d
wemdakel-is Yidir.

“Aglangi”, wagi d yiwen seg wawalen, yettsensinen deg
wallay n Mhend. Iffey-d deg wefrag, yerra-d taderyist deffir-s, ibda
tikli ger tzengatin n lhara taqdimt, am akken ixeddem zik, asmi
yeslufuy i yzenqan n taddart, yettnadi ad d-yemlil Fadma, weqbel
ad iffey tamurt...

— « Axir fell-akent T »

— « Axir leafya... (anwa wagi i s-tenna tmettut-nni i tayed s tufra
kan) »

— « D Mhend At Meqran... » i s-d-terra s weshemhem.

— « Wa leeslama-k yer wexxam-ik a Mhend... (yerra-yas-d Mhend
i slam-is tyum-it s imeslayen i s-tezuzer weqgbel ad yibeid fell-as)
Cwi a mmi mi d-jbid, nwekkel-asen Rebbi i wid k-issuffyen i
leegel-ik... »

Mhend issedfer isurrifen wa deffir wayed, akken ad yerwel i
wayen d-yeddan d tamenguct yef imezuyen-is: “..nwekkel-asen
Rebbi 1 wid k-isuffyen i leggel-ik...”. Mhend iyergen di ttexmam
yeduges-d i win d-izulen fell-as :

— « Azul a Dda Mhend »

— « Azul a mmi (ihbes Mhend yas akken ilemzi-nni iered nigal ad
ikemmel) ...tgerzed ? » ifka-yas Mhend afus-is i ylemzi-nni.

—« Aglay kan T d imukan... »

Mhend ikemmel abrid. Illemzi-nni, di tikli-s ieawed imugel-d yer
Mhend mi yeffel i teznigqt lhemmucen.

— « Azul a Fadma Nat Xlil..» i yenteq Farid yer yemma-s.
Yemma-s temugqel-d deg-s tedsa-yas yef wawal-agi yennum
yeqqar-as-t : Fadma Nat X11.

— « Leeslama-k a mmi, ak d-heggiy imekli ?... »

— « Heggi-d, i waman ? ad sired-ay kan s wigi yellan di tzegzawt-
agi ?...»

— « Sired kan anda tufid, a mmi ma yehda-ten Rebbi ad sen-id-
serhen tameddit-agi yemyaren n taddart...».

Farid yessared, ibeddel lgec-is, ikkes wid Ixedma, iqqim-d vyer
Imida yufa-d yemma-s la s-d-ttheggi imekli.

— « Tezrid wi d-mugrey imi d-tedduy a Fadma Nat X1i? »
—«Anwa ?... »

— « D amjah-nni d-yuyalen, Mhend At Meqran... yettyid-iyi mi
ara t-waliy... »

— « ... Ifelfel ad tecced, almi d smayem i d-kksey-d timezwura,
tid-nni zziy deffir wexxam, dima d tidak i d-ittewjaden d
tineggura, yemken imi ddurint... »D assegrurej i d-ssegrurej Fadma
imeslayen-agi i mmi-s akken ur ittkemmil ara awal i d-yebda yef
Mhend. Farid, yezra, tesselmed-as ddunit ur ittaz ara yer wanda
ffrent tmucuha n yidelli, ibeddel awal, iwelleh-it yer tmucuha n
wass-agi.

— « I karim yuki-d a yemma ? » i yentteq yer yemma-s.

— « Yuki-d, d acu kan, isub yer Larebea, netta d Yidir, ayen ?... ma
d rmel-nni yessekcem-it idelli... »

— «Maci d ayen-nni... teslid s Smaeil Iheddaden ?...» tehbes
Fadma aniwel imekli.

—«Dacu ? d Ixir kan ? » i testegsa.

— « D Ixir i kra d negma i Karim (Fadma tzad yer-s tigdi) sliy-t
nek ar yiwen, leeca... nnan-d ibya ad ixdeb Tiziri n Saeid At
Meqran... »

— «Ula d Karim wagqila ters tif-is yef teqcict-nni ... » I d-tenteq
Fadma yer Farid.

— « Zeema wagqila, ur tezrid ara a Fadma Nat Xli, netta fell-as kan i
yesgenbir dagi di tmeyriwin n taddart (yemma-s mi s-d-yenna
akka tecmumeh). l'ef waya i m-d-nniy d nneqma fell-as, lhasun ma
yebder-am-id ad nruh ula d nekkni ad tt-nexdeb, nek gebley ur
ttuyaley ara d tizemmit, inna-s akka... »

Fadma imi tesla i Farid yenna-yas-d akken, tenna deg wul-is :
« teggid-d wi k-yifen a Taher i Hemmucen... ». | mmi-s tenna :

— « Ikec ? melmi 7 ney akka ara teqqimed d aeezri ? tihdayin akk
steqsayent-d fell-ak... »

—« Aha 7 s tidett 7 cebhit meqqar kra tigi d-is-teqsayen ?... »

D tameddit, tajmact tuyal am tburgenna n twedfin ; mlalen-

d akk wat taddart. Haten sqacwen-d akken ma llan, geccuc
meccuc. Yidir ibed d kra yelmezyen ddaw n teslent Uhemmud,

akken kan iwala Karim yeffey-d si tezniqt lhemmucen, iwwet kra
isurrifen metwal-is.

S wecmumeh i t-id-imuger Karim. Mlalen {tfen tasawent ad d-
sseylin awalen s tikli.

— « Amek ih 7 acu k-d-tenna yemma-k ?... »

— «Twennee maci d kra, ufiy, tezra, yenna-yas Farid... Awah
Farid-nney d L’artiste » Karim ittezmumug.

— « Amek ihi, amek i tt-tefram, d acu ara txedmem ?... »

— « Ih, azekka ad ruhen nettat d Farid yer Tziri... »

— « Ihi ad ay-txelsed leghawi... »

— « Ad nzer tura acu ara sen-id-inin... »

Mhend, iered ad iqqim ugar n wakken izmer ger wat
taddart ur izmir ara. Awalen am wassif 1 d-ttzegzugen, d acu kan
neqqlen akk yer yiwet n temda ; byan ad zren At taddart d acu ara
yexdem wemjah-agi d-yennulfan akka i Ixer n ccib-is. Ayen akka
ttnadin ad t-zren yemdanen maci d uffir deg wallay n Mhend,
netta yusa-d ad yettwamdel deg wakal-nni s id-yefkan ifadden-is
imezwura, yusa-d ad iwali yer wallen wid-nni yef-i tbed tudert-is.
— « Ad iyi-tsemhem kan ihi, nek ad kkrey ad eeddiy... » I yentteq
Mhend yer tarbaet-nni ukud yeqqim.

—« Ruh di laman... »
[ s-d-rran s lehdaqga sya u sya, weqgbel ad d-rren awal fell-as imi t-

walan iffel yer wanda ur tettizmir ara tmezuyt ad ferreh d acu
ttmeslayen yimawen.

— «...Wihin tura — i d-inteq yiwen deg-sen — ur s-id-tecfim ara
kenwi 7. Wihin, infa iman-is asmi yugin ad as-ayen Fadma nat Xli,
tamettut n Taher Themmucen, ad fell-as yeefu Rebbi, ugin ad as-tt-
fken, imi yekcem yer tarbaet yettyenni di Lezzayer, tarbact
iglengiyen. Cfiy, meskin, ula d jeddi-s, baba-s, ad fell-asen yeefu
Rebbi akk, ur d-bidden ara yid-s, iruh, deg wass-en, yiwen ur t-izri,
nek almi d asmi seedday achal d aseggas di lyerba i t-id-mmlaley,
yiwen wass deg webrid, qrib ur nemyeeqal... dya ala ass-en...»

Ttbeddilent tudrin udem, ma yer wid yecban Mhend taddart
ad teqqim d agelmim yeffren aman-nni n yilindi d wid useggas-a.
Karim asmi d-uyalen yemma-s d gma-s deg wexxam n Tziri, ur
yufi ara yer-sen ayen icennu di tezlatin-ines. Inna-yasen-d Saeid At
Meqgran : «..ur ttakey ara yelli i Bu-gitar... aqcic mazal-it ur
ixedem». Am wakken i s-d-nnan zik i Mhend.

Aglangi ney Bu-gitar, awal d yiwen, bedlen-as kan taduli.
Aqlangi, yenfa Mhend yer tmurt-nni deg-i ur d-yettemlil ara allen

ara t-ieerrin s unexzur. Bu-gifar, yenfa Karim yer wanda akken

tuyal ddunit d yir targit kan, teshel takayin deg-s i wid izemren ad
qablen tamettant am netta.

Ass yewwed talemmast-is, At taddart, akken ma llan, bedden
d tirebbuea zdat n tejmaet. Tafukt di tlemmast igenni, ttgabaren
akk medden ad as-rewlen, ddurin tiselnin n tejmast, wiyad ddurin
tisegwa n yexxamen d-igerben. Akkin, ttbanent-d trebbuea n
yelmezyen di tmeqgbert. Yettban-d wesgemred n yemdanen
yettmeslayen yer iciwan-nsen d sut n yelmezyen i gqqazen sin
izekwan, yettuyal-d sut n igelzyam-nni yettsensinen di lgaea.
Farid, iqqim, yer Xali-s, allen-is kkawent deg imettawen, ikker xali-
S:
— « Sber kan a mmi, nek ad eeddiy yer yemma-k, ma cwi-it
kra... »
Sagid At Meqran, iqqim yef teblat n jeddi-s, i ttmuqul di lhara-nni
deg-i yemrured netta d Mhend.
— « Dagi tellid a mmi-s eemm, yyay kan tura qrib ad t-id-nessufey,
ad ig Rebbi yegga-yay-d Ibaraka, ad yazen Rebbi sber i
Yhemmucen, ula d nutni msakit... Dda Mhend meskin, yura-yas-
tent akka ; seg uzekka n lyerba yer win n ddunit... ».

Itij n Smayem issery akk tamurt, anda tebyud tessersed tit-ik
d tewrey ara k-id-yemmagren, grant-d kan kra n tselnin
smektayent-d tizzegzewt, maca, ula d nunti ur tettdum ara fell-
asent tefsut ; akka kra n wussan ad tent-awed tqabact n leqdie.
Yidir ittmuqul deg-sent.
- « D acu tettmuquled akka ? » i tenteq Tziri yer Yidir akken
ad t-id-ssukes di ttexmam s-yuyalen d tanumi seg wasmi t-tessen.
—« Ulac... »
— « Leeca, kra yekka yid tukid, ayen ? »
— « Kan akka, i Karim yuki-d ney mazal ifes ?... » 1 yesteqsa Yidir.
— « Yuki-d, tura i s-ftkiy ayefki... ad ruhey dya ad t-id-saliy...»

— « Glud s snitra-nni, awen d-awiy yiwet »

— « D tizlitt tamaynut ? yef waya ur tgined ara leeca 7 »

Tekcem-d Tziri snitra deg ufus, Karim yettef-as-d afus nniden.

— «Karim 1 azul, yyay yer baba-s » irfed-d Yidir mmi-s di lqaea
isuden-it, yerra-t yer irebbi n yemma-s. Iddem-d snitra, igeeed
anzizen, ixbec fell-asen :

— « A mimi tizlitt-agi nexdem-itt nek d yiwen qqaren-as Karim
akka am kecci, nsemma-yas agni n Mhend...

Deg yiwet n taddart
Ulac tatat
Hul yiwen

Isem-is Mhend
Tama n fejmact

Akk nwala-t
Yella wegni
D agni n Mhend

D nekkni i s-isemman

Akken ad d-nettmekti
Di taddart amdan
Yeddren tayri

D tayri i t-yentan
Wis ma d-yezzi ...

T ikt

ikli, ala tikli i sney. Telha tikli i wid s-izemren.
I kenwi, d acu s-d-tessuksem i tikli ? Mi ara tlehud a bu-

ssin idarren, a mmis n tmettut, tetteddud am wakken ddan
waman (aman d medden dagi). Mi ara tlehud, tetteddud

am wakken tetteddu lgaea. Ula d nettat tlehu ihT tettezi yef
yiman-is, teddawar vyef yitijT akken ara tkemmel alamma
yewwet-itt srig, asmi ara tesrae, ad temderkal, ad ay-tenfed yer...
igenni. Ass-en ma yella win t-iddren, d win i d nnger n ddunit. I

sya ar imir-en telha tikli! ddut! ccaret iberdan! izengan'!
tuddar timdinin 1...

Tikli, d aya i d amur-nney nekkni, seg wid akk yettidiren
di ddunit, ala amdan i iteddun, imi iyersiwen nutni d arabag i
ttrabagen, iselman ney ifrax ur ay-d-cqin ara ssagt-agi.

Tik’li, tik’li, tik’li : amdan, akka i iteddu, yef sin idarren.

Yett’ra’bae, yett’ra’bae, yett’ra’bae : ayersiw, netta, akka i
yteddu, netta iteddu yef rebea idarren.

Telha tikli, INCTAYN (EINSTEIN), ihemmel ad ilhu, ihemmel
tik’li. Netta, akken teddun idarren-is i iteddu wallay-is, ixeddem
macci d Ibur. E=mc? , ur tt-id-ittaf ara limer di tejmaet i yeqqim
ney di Lgqahwa. Ula d kec, di lgqahwa ney di tejmaet, macci d
yiwet ara teased ; err-as i wihin, smejger-as i wa, rgem wayed,
degger tamezuyt akkin ma macci fell-ak i heddren ; macci d

yiwet ara teased. lef wayenni, EINSTEIN iteddu kan wehd-s.
EINSTEIN, macci d agbayli.

Telha tikli, imi telha tufam-d medden akk lehun, seg
wasmi d-tecfa ddunit, ula d nekkni ma tecfam akken kan d-nlul,
didac, didac, didac ; macci akka ad ay-slemden tik’li ?

D acu kan, ulamma tik’li yef medden akk, yal wa amek i
iteddu, llan ula d wid i yett’ra’ba’een 1. Tik’li dayen macci yiwet i
yellan : macci akk medden am EINSTEIN ; netta ilehu ittaf, llan
kra, u atas yid-sen, lehun ur ttafen iqih. Ma d nek, nek lehuy
ttafey iman-iw.

Achal n tikwal i d-tedra ; lhiy ufiy iman-iw ; ttafey iman-
iw anida ulac win yellan, tikwal mi ara yafey yella win yellan
anida akken i s-qqarey ad afey iman-iw, fehmey taluft ; qqarey-
as ahat ula d netta dagi i yufa iman-is. Tderru-d akka tikwal,
iman-is d yiman-iw, nufa-ten deg yiwen wemkan, nutni
myusanen, nekkni ur nemyusan ara.

Yiwen wass, ufiy yiwen anida akken i s-qqarey ad afey
iman-iw, dya akken wdey, netta iruh, yerwel-as yiman-is, dya
idfer-it deffir ma ad t-id-yaf. Nek dayen, imi s-srewley iman-is i
yiwen, tekcem-iyi-d tizitt; amek akka, uyaley d awayzen
srewley-as 1 yiwen iman-is, dya imi d-bedrey taluft-agi, nuyay
nek d yiman-iw, zeefey-t yerwel fell-i, defrey-t ula d nek deffir :
« argu ahl...».

Ma d nek tura tedduy yer Tizi n Tfiq, Ti-zi n Tfiq di Tizi n
Wuccen, din, ad afey iman-iw.

Tikli telha, imi akken, nek aqli-iyi la lehuy.

Briru, ula d netta ihemmel tikli. Iteddu am wiyad, d acu
kan, iteddu dayen yef wiyad, mi s-id-nnan ad ilhu, ad ilhu. S
anda sen-yechwa iteddu, yef wayen sen-yechwan ad iddu. lef

Tmaziyt di Lakul, di Tili. I'ef tugdut, yef weymis, yef tmettut,
Briru iteddu kan, yas akken, tikwal itthulfu d yiman-is d arabag i
yett’ra’bae yef wiyad. Tikli telha i s-iqqar Briru.

Mul AKKASEGWASMIDNECFA, netta dayen ihemmel tikli.
Iteddu snat n tikwal deg wass; tikli n sbeh mi ara iruh yer

uxeddim d tikli n tmeddit mi ara d-yuyal s axxam. D acu kan,
netta, macci am wiyad, ihebbes di tikli-nni n tmeddit ; ittawi-d

ayrum, ayefki, awren ; isea arraw-is ilaq ad ¢cen. Ad ccen ad
imyuren ad isinen, ad izmiren ad lhun, ad awden yer wayen
ttargun.

Muh AKKASEGWASMIDNECFA, ihemmel tikli, tin n tmeddit

tif tin n tsebhit, d acu, ur hedret ara akka, ad isel wemeellem-is,
fell-as ad irfu, tezram-t yueer macci d lehlu. Telha tikli n wid
yett’ra’ba’een yef warraw-nsen.

Ma d nek tura tedduy yer Tizi n Tfiq. Tizi n Tfiq di Tizi n
Wuccen, din ad...

Lhag TIHUNADHEBIXXAMEN, ula d netta, ihemmel tikli. D
acu kan, ur tettayet ara s titf, netta macci am kenwi : tikli-s yer

Igamee, netta, mi ara ilehu, ferhent Imalaykat, yal lgedma s
lhasana.

Lhag TIHUNADHEBIXXAMEN ilehu yer 1gennet, din ara yaf
iman-is. « Tikli d 1gennet T », ara wen yini Lhag TIH...

Ma d nek tura tedduy yer Tizi n Tfiq, Tizi n Tfiq di Tizi n
Wuccen...

Mulh AKKENKANYEBDATIKLI, ula d netta ilehu, yas akken
annect n gibus, issen ad ilhu. Sbeh zik, aqrab igelleq am cwari
vef teerurt-is, ad ibdu tikli yer Lakul. Dac, dac, dac. Tamedit
dayen dac, dac, dac, ad d-yuyal ad ixuc, akken sbeh-nni ad yuyal
ar lakul, akken yal ass. Iban yef wudem-is ad tiyzif tikli-s.

Muh MUHUC, ula d netta ihemmel tikli. Netta, iteddu ad
icnu. Medden-ina akk yer-s i d-tedddun ad t-id-zren. Snitra deg
ufus-is, tacebbubt-is i wadu, issen ad iddu. Tik’li, tik’li, tik’li, ula
d tikli-s s Imizan. Atas aya a yettrabae akken ad d-yas wass ad
lhun medden akken ad t-walin.

Ma d nek tura tedduy yer Tizi n Ttiq, Tizi n Tfiq di Tizi ...

Muh YEBIADYERWEL, netta, achal-aya la ilehu akken ad
iffey. Netta igqar dihin ara yaf iman-is. Iteddu, lekwayed deg
ufus-ines ; ur ihebes ara tikli alamma yeffey, izmer akeyya ad
irabae akken ad iffey. Ma tkemmel-as akka, issen ad ilhu, iteddu
s wiyad, awi-d wa, ma tesned wihin ? telha tikli yesserwalen.

Lla TTNADITARGAZ, nettat, themmel tikli, tettruh yer
tmeyriwin. Tetteddu deg iberdan, yas ulac yer wanida i tetteddu.

Tebya amer ahat, yiwen wass ad d-taf yiwen ad tt-ibyu alamma
yuyal ad yettrabae fell-as. Lla TTNA... themmel ad ttrabagen
medden akken ad lhun yid-s. Akka ara tkemmel tikli alamma
tuyal, ula d nettat, ad tettrabae.

Ma d nek tedduy yer Tizi n Tfiq, Tizi n Tfiq...

Muh ITEDDUNSDREE, netta, ikreh ad ilhu. Iteddu yer
leesker. Illa yettrabae yef yiwet dya yewwed-it-id lkayed-nni
amcum. Ssawlen-as-d wid 1 wumi teddunt temsal ad iddu yer
leesker, ad ilmed tik’li s ilibuden. Tikli tikwal diri-tt, ara wen-yini
Muly ITEDDUNSDREX

Muh ULACDACUXEDMEI, netta, iteddu ad hekmen fell-as.
Nnan-as teffyed iberdan, netta, akken kan ilmed tikli. Dya deg
wass-en irul ur d-yuyal. Yif-it Muh XEDMEITTYERNUCAH, netta,

iteddu ad d-izer yiwen, ad t-iceggee yer wayed, wagi ad t-
tesserwel ar wanida ara yaf iman-is.

Ma d Nek tura tedduy yer Tizi...

Muh ZITENLLAN, ula d netta ihemmel tikli, iteddu yer
yiwen ulac-it, izenz-as tidi-s idelli-nni kan, ad ieeddi yur-s ad t-
id-ixelles. Akken yewwed ur t-yufi ara dya deg wass-en iggul ad
ibeddel tikli yuyal am Muh TURAMIZRIT , imi wagi, iteddu ad
yerwel s ugerbun n yiwen imsewaq yid-s.

Ma d nek tura fedduy yer ...

Muh AGNINTAYRI, netta, ihemmel tikli d yiwet. Akken tt-
id-yewwi s axxam, yuyal ibya ad yuyal yer tikli-nni-ines n zik ;
ad iteddu kan wehd-s.

Muh DAYENTENFEL, iteddu ur izri sani. Ilehu deg yid deg
wass, anda yufa ad iddu, s ucifad, eeryan, s warkas, hafi ; iteddu
kan. Netta, zik, iteddu akken s-d-nnan wiyad, dya ur yewwid
sani, akken d-ifaq, yuyal iteddu yef yiman-is, yiwen ur s-ittalas.

Ma d nek tura fedduy...

Muh BIITADALIl, netta yebya ad lhun medden fell-as.
Iggar-asen : « ma tebuttim fell-i ad lThuy fell-awen ». D acu kan,
deg wass-mi bufttin fell-as, yuyal ur ilehu ara ger medden, yiwen
ur t-ittwali.

Muh WANAGAKKA, iteddu ad ixneq yiwen, macci d yiwet i
s-d-isukkes.

Ma d Mulhh AMNEKKI, yeeya di tikli, ufiy-t di Tizi n Ttiq.
ieelleq iman-is.

Nek tura uyaly-d si Tizi n Ttig, Tizi n Ttig di Tizi n
Wuccen, din ur ufiy ara iman-iw.

